ರಾಯಚೂರು ತಾಲೂಕ ದರ್ಶನ
ರಾಯಚೂರು
ರಾಯಚೂರು ಜಿಲ್ಲಾ ಕೇಂದ್ರ
ರಾಜಧಾನಿಯಿಂದ: ೫೨೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ಕೇಂದ್ರ ಸ್ಥಾನ

ರಾಯಚೂರು ಕೋಟೆಯು ಕನ್ನಡ ನಾಡಿನ ಸುಭದ್ರಕೋಟೆಗಳಲ್ಲೊಂದು ಇದಕ್ಕೆ ತನ್ನದೇ ಆದ ಇತಿಹಾಸವಿದೆ, ಬಹು ಸಂಸ್ಕೃತಿಗಳ ಆಗರವಾಗಿ ಅನೇಕ ರಾಜ ವಂಶಜರುಗಳು ರಾಯಚೂರು ಕೋಟೆಯನ್ನು ತಮ್ಮದಾಗಿಸಿಕೊಳ್ಳಲು ಹೋರಾಡಿದ ಚರಿತ್ರೆ ಇದೆ.
ಇತಿಹಾಸ:
ರಾಯಜೂರಿನಲ್ಲಿ ಎರಡು ಸುತ್ತಿನ ಕೋಟೆಗಳಿವೆ. ಒಳಕೋಟೆ ಹಾಗೂ ಹೊರಕೋಟೆ ಒಳಕೋಟೆಯನ್ನು ಕ್ರಿ.ಶ. ೧೨೯೪ರಲ್ಲಿ ವಾರಂಗಲ್ಲಿನ ಕಾಕತೀಯ ರಾಣಿ ರುದ್ರಮ್ಮದೇವಿಯ ದಂಡನಾಯಕ ಗೋರೆಗನ್ನಯ್ಯ ರೆಡ್ಡಿಯವರ ಆದೇಶಾನುಸಾರ ಅವನ ಸ್ಥಾನಿಕ ರಾಜ ವಿಠಲನಾಥನು ನಿರ್ಮಿಸಿದ್ದಾನೆ.
ಹೊರಕೋಟೆಯನ್ನು ಹದಿನೈದನೇ ಶತಮಾನದಲ್ಲಿ (೧೪೭೦) ಬಹುಮನಿ ಸುಲ್ತಾನರಿಂದ ನಿರ್ಮಿಸಲ್ಪಟ್ಟಿದೆ. ಈ ಕೋಟೆಯ ಐದು ದ್ವಾರಗಳನ್ನು ಹೊಂದಿದ್ದು, ಅವು ವಿವಿಧ ದಿಕ್ಕುಗಳಿಗೆ ತೆರೆದಿವೆ ಅವುಗಳನ್ನು ಕಾಟೇ ದರವಾಜ (ಪೂರದ್ವಾರ) ಮಕ್ಕಾದರವಾಜಾ (ಪಶ್ಛಿಮದ್ವಾರ) ನವರಂಗ ದರವಾಜಾ ಉತ್ತರದ್ವಾರ ಕಂದಕ ದರವಾಜ (ದಕ್ಷಿಣದ್ವಾರ) ಮತ್ತು ಕೊಡ್ಡಿ ದರವಾಜಾ ನೈರುತ್ಯದ್ವಾರ ಎಂದು ಕರೆಯಲಾಗುತ್ತಿದೆ.
ಕೋಟೆ ನಿರ್ಮಿಸಿದ ಬಗ್ಗೆ ೪೩. ಅಡಿ ಉದ್ದದ ಏಕ ಶಿಲಾ ಶಾಸನವಿದೆ. ಇದನ್ನು ಈಗ ಬಸ್ ಸ್ಟಾಂಡ್ ಹತ್ತಿರದ ಕೋಟೆಯಲ್ಲಿ ಕಾಣಬಹುದು. ಇದು ರಾಣಿ ರುದ್ರಮ್ಮ ದೇವಿಯ ಶಾಸನವಾಗಿದ್ದು, ಅದರಲ್ಲಿ ಆಕೆಯ ಎತ್ತುಗಳ ಬಂಡಿಯನ್ನು ಏರಿ ಸಖಿಯರೊಂದಿಗೆ ಹೊರಟ ರೇಖಾ ಚಿತ್ರ ಆ ಶಾಸನದಲ್ಲಿದೆ.
 
ಮಲಿಯಾಬಾದ್ ಕೋಟೆ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೫ ಕಿ.ಮೀ
[image: https://kanaja.karnataka.gov.in/wp-content/uploads/2011/11/02_Raichur-300x193.jpg]
ರಾಯಚೂರಿನಿಂದ ೫ ಕಿ.ಮೀ ದೂರ ವಾಹನ ಮುಖಾಂತರ ಕೋಟೆಯೊಳಗೆ ಹೋಗಬಹುದು. ಮಲಿಯಾಬಾದ್ ನಲ್ಲಿ ಇರುವ ಕಲಾತ್ಮಕ ಎರಡು ಕಲ್ಲಾನೆಗಳು ತುಂಬಾ ಆಕರ್ಷಕವಾಗಿದ್ದು ಪ್ರವಾಸಿಗರಿಗೆ ಮುದ ನೀಡುತ್ತದೆ. ರಾಯಚೂರು ಕೋಟೆ ನಿರ್ಮಿಸುವುದಕ್ಕಿಂತ ಪೂರ್ವದಲ್ಲಿ ಇದೇ ಕೋಟೆಯನ್ನು ಮೊದಲು ೧೨೬೦ರಲ್ಲಿ ಕಟ್ಟಿಸಿರುವುದಾಗಿ ತಿಳಿದು ಬರುತ್ತದೆ. ಕ್ರಿ.ಶ ೧೫೨೦ರಲ್ಲಿ ಕೃಷ್ಣ ದೇವರಾಯನು ದಂಡಯಾತ್ರೆಗೆ ಬಂದಾಗ ಅವನ ಸೈನ್ಯ ಇಲ್ಲಿಯೇ ಬೀಡು ಬಿಟ್ಟಿತ್ತೆಂದು ಹೇಳಲಾಗುತ್ತಿದೆ. ವಿಶೇಷವಾಗಿ ವಿಜಯನಗರದ ದಂಡು ಎಲ್ಲಾ ದಂಡುಗಳಿಗಿಂತ ಮುಂಚೋಣಿಯಲ್ಲಿ ಇರುತ್ತಿತ್ತು. ಆ ದಮ್ಡು ಬೀಡು ಬಿಟ್ಟಿರುವ ಪ್ರದೇಶವೇ ಮುಂದೆ ವಸತಿಯಾಗಿ ಅದಕ್ಕೆ ಇಂದು ವಿಜಯನಗರದ ಹೆಸರಿನ ಉಚ್ಚಾರಣೆಯನ್ನು ಗ್ರಾಮೀಣ ಹಿನ್ನೆಲೆಯಲ್ಲಿ ಇಂದು ಜನರು ಬಿಜನಗೇರಾ ಎಂದು ಕರೆಯುತ್ತಾರೆ.
ಅದೇ ರೀತಿ ಶ್ರೀಕೃಷ್ಣ ದೇವರಾಯನಿಗೆ ತಿರುಪತಿಯ ಶ್ರೀ ವೆಂಕಟೇಶ್ವರನ ಬಗ್ಗೆ ಅಪಾರವಾದ ನಂಬಿಕೆ, ಗೌರವ ಇರುವ ಕಾರಣ ಶ್ರೀ ವೆಂಕಟೇಶ್ವರನ ಮೂರ್ತಿಯನ್ನು ತನ್ನೊಂದಿಗೆ ಸದಾ ತೆಗೆದುಕೊಂಡು ಹೋಗುತ್ತಿದ್ದ ಅಂತಹ ಮೂರ್ತಿ ಯಾವಾಗಲು ವಿಜಯ ನಗರದ ಸೈನ್ಯದ ಹಿಂಬಾಗದಲ್ಲಿ ಇರುತ್ತಿತ್ತು. ಅಂದು ಆ ಚರ ಮೂರ್ತಿಗಳನ್ನು ಇಟ್ಟು ಪೂಜಿಸಿದ ನೆಲವನ್ನೇ ಇಂದಿಗೂ ಗ್ರಾಮೀಣ ಜನರು ದೇವನಪಲ್ಲಿ ಎಂಬ ಹೆಸರಿನಿಂದ ಇಂದಿಗೂ ಕರೆಯುತ್ತಾರೆ.
 
ಕಾಟೇ ದರವಾಜ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೦ ಕಿ.ಮೀ

ರಾಯಚೂರು ನಗರದ ಕೋಟೆಯ ಪೂರದ್ವಾರ. ಕಾಟೇ ದರವಾಜ ಎಂದರೆ ಮುಳ್ಳಗಸೆ ಎಂದರ್ಥ. ಈ ಬಾಗಿಲು ಸುಂದರ ಕೆತ್ತನೆಯಿಂದ ಕೂಡಿದೆ. ಇದೇ ದರವಾಜದ ಸ್ವಲ್ಪ ಮುಂದೆ ಕಲ್ಲಾನೆ ಇದೆ. ಮಲೆಯಬಾದಿನ ಕಲ್ಲಾನೆಗಳನ್ನು ನಿರ್ಮಿಸಿದ ಕಾಲಘಟ್ಟದಲ್ಲಿಯೇ ಈ ಆನೆಯನ್ನು ನಿರ್ಮಿಸಿರಬಹುದು. ಮಲಿಯಬಾದಿನ ಕಲ್ಲಾನೆಗಳಂತೆ ಅಲಂಕೃತವಲ್ಲದೆ. ಈ ಆನೆಯು ಸಾಮಾನ್ಯ ಅಲಂಕಾರದೊಂದಿಗೆ ಇದ್ದು, ಇದು ಎರಡು ಮರಿ ಆನೆಗಳೊಂದಿಗೆ ಇದೆ ಇದರ ಹತ್ತಿರದಲ್ಲಿಯೇ ಹೈದ್ರಾಬಾದ್ ನಿಜಾಂಶಾಹಿ ಆಡಳಿತದ ಕುರುಹು ಆಗಿ ತೀನ್ ಕಂದಿಲುಗಳು ಇವೆ. ಈ ಪ್ರದೇಶವು ರಾಯಚೂರು ನಗರದ ಹೃದಯ ಭಾಗವೆಂದು ಪ್ರಸಿದ್ಧವಾಗೆದೆ.
 
ನವರಂಗ ದರವಾಜ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೦ ಕೆ.ಮೀ.

ನವರಂಗ ದರವಾಜ ರಾಯಚೂರು ನಗರದ ಕೋಟೆಯ ಉತ್ತರಕ್ಕಿದೆ. ಇದೊಂದು ಸುಂದರ ಕಲಾಕೃತಿಗಳ ಸಂಕೀರ್ಣವಾಗಿದೆ ಇಲ್ಲಿ ಐದು ಬಾಗಿಲುಗಳಿದ್ದು ಇದರ ವಿನ್ಯಾಸವು ಕೋಟೆಗಳ ಚರಿತ್ರೆಯಲ್ಲಿಯೇ ವಿನೂತನವಾದ ಕಟ್ಟಡವಾಗಿದೆ. ದಕ್ಷಿಣ ದಿಕ್ಕಿಗೆ ಮುಖಮಾಡಿಕೊಂಡು ನಿಂತಿರುವ ಈ ಕಟ್ಟಡ ಸಮೂಹದಲ್ಲಿ ಕಾವಲುಗಾರರ ಮಂಟಪ ವಿದೆ.
ಇದರ ಮುಖಾಂತರ ಒಳಹೋದಂತೆ ವಿಸ್ತಾರವಾದ ಬಯಲಿದ್ದು ಪೂರ್ವ ದಿಕ್ಕಿನಲ್ಲಿ ವಿಶಾಲವಾದ ಹೆಬ್ಬಾಗಿಲು ಇರುವಂತೆ ದಕ್ಷಿಣ ದಿಕ್ಕಿನಲ್ಲಿ ಮೇಲೆ ಏರುವುದಕ್ಕಾಗಿ ಸಾಲು ಮೆಟ್ಟಲುಗಳಿವೆ. ಪೂರ್ವ ದಿಕ್ಕಿನಿಂದ ಬಾಗಿಲಿನ ಮುಖಾಂತರ ಆವು ಒಳಹೋದಂತೆ ನಾವು ಅಲ್ಲಿ ಒಂದು ಮನೋಹರ ಯಕ್ಷಲೋಕವನ್ನೇ ಕಾಣುತ್ತೇವೆ. ಸುಮಾರು ೧೮ ಅಡಿ ಎತ್ತರದಲ್ಲಿ ಉಬ್ಬುಚಿತ್ರಗಳಿವೆ ನಿಗದಿತ ಸಮಯಕ್ಕೆ ಈ ಕಟ್ಟಡವನ್ನು ಪೂರ್ಣಗೊಳಿಸುವ ಕಾರಣಕ್ಕಾಗಿ ಅನೇಕ ಜನ ಶಿಲ್ಪಕಲಾವಿದರು ಇಲ್ಲಿ ದುಡಿದಿರುವ ಕಾರಣ ಒಂದು ಫಲಕದಲ್ಲಿ ಒಂದೊಂದು ವಿನ್ಯಾಸದ ಉಬ್ಬು ಶಿಲ್ಪಗಳಿವೆ ಆ ಶಿಲ್ಪಗಳಲ್ಲಿ ರಾಮಾಯಣ, ಮಹಾಭಾರತ, ಸಮುದ್ರ ಮಂಥನ, ದಶಾವತಾರ, ಶ್ರೀರಾಮನು ಸಪ್ತಸಾಲವೃಕ್ಷಗಳನ್ನು ಬೇಧಿಸುತ್ತಿರುವುದು, ವಾಲಿ ಸುಗ್ರೀವರ ಹೋರಾಟ ಗೋವರ್ಧನಗಿರಿ ಎತ್ತಿದ್ದ ಕೃಷ್ಣನ ಚಿತ್ರ, ಶ್ರೀಕೃಷ್ಣ ದೇವರಾಯನು ಸಖಿಯರೊಂದಿಗೆ ಮಾತನಾಡುವ ಕೀರವಾಣಿಯ ದೃಶ್ಯಗಳು ಹೀಗೆ ಅನೇಕ ಅಂಶಗಳನ್ನೊಳಗೊಂಡಿವೆ. ನೋಡಲು ಆಕರ್ಷಣೀಯವಾದಂತಹ ಹಲವು ವಿಷಯಗಳ ಹಲವಾರು ಶಿಲಾಫಲಕಗಳಿರುವ ಸ್ಥಳವಾಗಿದೆ.
ಈ ಬಯಲಿ ನಂತರ ನಾವು ಉತ್ತರಕ್ಕೆ ಬಂದಲ್ಲಿ ಅಲ್ಲೊಂದು ಅದ್ವೀತಿಯವಾದ ಹೆಬ್ಬಾಗಿಲು ಇದೆ. ಆ ಹೆಬ್ಬಾಗಿಲು ಹಲವು ಶಿಲಾ ವಿನ್ಯಾಸಗಳ ವೈವಿಧ್ಯತೆಗಳನ್ನು ಒಳಗೊಂಡಿದೆ ಇದರ ಬಲಭಾಗದಲ್ಲಿಯೇ ಬುರುಜ್ ಇದ್ದು ಅದು ಒಳಗಡೆ ಹೋಗುವ ಮತ್ತೊಂದು ಬಾಗಿಲನ್ನು ಒಳಗೊಂಡಿದೆ ಹೀಗಾಗಿ ವಿಭಿನ್ನ ರೀತಿಯ ಬಾಗಿಲುಗಳನ್ನು, ಉಬ್ಬುಶಿಲ್ಪಗಳನ್ನು, ಗಾರೆಗಚ್ಚಿನ ಮಾಳಿಗೆಗಳನ್ನು ಒಳಗೊಂಡ ಕಾರಣಕ್ಕಾಗಿಯೇ ಬಹುರಂಗಿಯ ಈ ಕಟ್ಟಡವನ್ನು ’ನವರಂಗ ದರವಾಜಾ’ ಎಂದು ಕರೆದಿರಬಹುದು ಎಂದು ಇತಿಹಾಸ ತಜ್ಞರು ಊಹಿಸುತ್ತಾರೆ.
 
ಏಕ್ ಮಿನಾರ್
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೦ ಕಿ.ಮೀ.
ತಾಲೂಕ ಕೇಂದ್ರದಿಂದ: ೦ ಕಿ.ಮೀ.
 

ಏಕ್ ಮಿನಾರ್ ರಾಯಚೂರು ನಗರದ ಮಧ್ಯ ಭಾಗದಲ್ಲಿದೆ. ಏಕ್ ಮಿನಾರ್ ಇದೊಂದು ಐತಿಹಾಸಿಕ ಸ್ಮಾರಕ ಎಡೆದೂರೆ ನಾಡಿನ ಮೇಲೆ ಬಹಮನಿ ಸುಲ್ತಾನರು ಸಾಧಿಸಿದ ವಿಜಯದ ಸಂಕೇತವಾಗಿ ಇದನ್ನು ನಿರ್ಮಿಸಲಾಗಿದೆ. ಇದರ ತಳಪಾಯದ ವ್ಯಾಸವು ೧೩ ಅಡಿ ಇದ್ದು ಅದು ೬೫ ಅಡಿ ಎತ್ತರವಿದೆ. ಇದೊಂದು ಕಾವಲು ಕೇಂದ್ರವಾಗಿತ್ತು ಇದಕ್ಕೆ ಹೊಂದಿಕೊಂಡ ಪ್ರಾರ್ಥನಾ ಮಂದಿರವೂ ಇದೆ.
 
ಹಜರತ್ ಸೈಯದ್ ಷಾಹ ಶಮ್ಸ್-ಎ ಆಲಮ್ ಹುಸೇನಿ ದರ್ಗಾ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೦ ಕಿ.ಮೀ.
ತಾಲೂಕ ಕೇಂದ್ರದಿಂದ: ೦ ಕಿ.ಮೀ.

ರಾಯಚೂರುನಿಂದ ದೇವಸೂಗೂರು ಹೋಗುವ ರಸ್ತೆಯಲ್ಲಿದೆ ಜಿಲ್ಲಾ ಪೋಲಿಸ್ ಕಛೇರಿ ಪಕ್ಕದಲ್ಲಿದೆ. ಇದು ಸೂಪಿಗಳ ಐಕ್ಯ ಸ್ಥಳವಾಗಿದೆ. ಇಲ್ಲಿಗೆ ಸರ್ವ ಧರ್ಮದ ಜನಾಂಗದವರು ಭೇಟಿ ನೀಡುತ್ತಾರೆ ಇದೊಂದು ಭಾವೈಕ್ಯ ಸ್ಥಳವಾಗಿದೆ.
 
ರಾಯಚೂರು ವಿಜ್ಞಾನ ಕೇಂದ್ರ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫ ಕಿ.ಮೀ.
ತಾಲೂಕು ಕೇಂದ್ರದಿಂದ: ೫ ಕಿ.ಮೀ.

ರಾಯಚೂರು ನಗರದ ಹೊರವಲಯದಲ್ಲಿ ೧೯೯೭ರಂದು ವಿಜ್ಞಾನ ಕೇಂದ್ರವು ಶಿಕ್ಷಣ ತಜ್ಞ ಡಾ|| ಹೆಚ್. ನರಸಿಂಹಯ್ಯ ಅವರ ಅಮೃತ ಹಸ್ತದಿಂದ ಸ.ಜ. ನಾಗಲೋಟಿಮಠ ಅವರ ಪ್ರೇರಣೆಯಿಂದ, ಅಂದಿನ ಜಿಲ್ಲಾಧಿಕಾರಿಗಳಾದ ಶ್ರೀ. ಅಶೋಕ ದಳವಾಯಿಯವರ ನೇತೃತ್ವದಲ್ಲಿ ಸ್ಥಾಪನೆಯಾಗಿದೆ. ವಿಜ್ಞಾನ ಕೇಂದ್ರದಲ್ಲಿ ಒಂದು ವಿಶಾಲವಾದ ಭೌತಶಾಸ್ತ್ರದ ಪ್ರಯೋಗಾಲಯವಿದೆ. ಖಗೋಳ ವೀಕ್ಷಣೆಗೆ ಉತ್ತಮ ಸ್ಥಳವಿದೆ. ಔಷಧೀಯ ಸಸ್ಯವನವಿದೆ. ಗಣಿತ ಪ್ರಯೋಗಾಲಯವಿದೆ. ಜೀವ ವೈವಿಧ್ಯದ ಬಗ್ಗೆ ಅಧ್ಯಯನ ಕೈಗೊಳ್ಳಲು ಉತ್ತಮ ಸ್ಥಳವಿದೆ. ವಿಜ್ಞಾನ ಕೇಂದ್ರವು ಒಟ್ಟು ೫೦ ಎಕರೆ ಜಮೀನನ್ನು ಹೊಂದಿದ್ದು ಈ ವಿಜ್ಞಾನ ಬೆಟ್ಟದಲ್ಲಿ ಸುಮಾರು ವಿವಿಧ ಬಗೆಯ ೨೦೦೦ ಮರಗಳನ್ನು ಹೊಂದಿದೆ ೧ ರಿಂದ ೧೦ನೇ ತರಗತಿ ವಿದ್ಯಾರ್ಥಿಗಳಿಗೆ ವಿಜ್ಞಾನದ ಬಗ್ಗೆ ಆಸಕ್ತಿ ಹೆಚ್ಚಿಸಲು ಕಲಿಯಲು ರಾಯಚೂರು ಜಿಲ್ಲೆಯ ಎಲ್ಲಾ ರಾಲೂಕಿನ ವಿವಿಧ ಶಾಲೆಯ ವಿದ್ಯಾರ್ಥಿಗಳನ್ನು ಕರೆತಂದು ಒಂದು ದಿನದ ಶೈಕ್ಷಣಿಕ ಪ್ರವಾಸ ಕೈಗೊಳ್ಳಲು ಉತ್ತಮ ಸ್ಥಳವಾಗಿದೆ.
ಸಂಪರ್ಕ ವಿಳಾಸ : ಜಿ ಬಸಪ್ಪ ಮೋ.ಸಂ: ೯೪೪೬೧೩೧೧೧
 
ಸಾತ್ ಕಛೇರಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೦ ಕಿ.ಮೀ

ರಾಯಚೂರು ನಗರದಲ್ಲಿ ಇದೊಂದು ಐತಿಹಾಸಿಕ ಆಡಳಿತ ಕಛೇರಿಗಳ ಸಂಕೀರ್ಣವಾಗಿದೆ. ಹಿಂದೆ ಇಲ್ಲಿ ಏಳು ಕಾರ್ಯಾಲಯಗಳು ಇರುವುದರಿಂದ ಇದನ್ನು ಸಾತ್ (ಏಳು) ಕಛೇರಿ ಎಂದು ಕರೆಯಲಾಗುತ್ತಿದೆ. ಇದೊಂದು ನಿಜಾಂ ಶೈಲಿಯ ಸುಂದರ ಕಟ್ಟಡವಾಗಿದೆ ಪ್ರಸ್ತುತ ಜಿಲ್ಲಾಧಿಕಾರಿಗಳ ಆಡಳಿತ ಕಛೇರಿಯಾಗಿದೆ.
 
ಆಕಾಶವಾಣಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೫ ಕಿ.ಮೀ

ರಾಯಚೂರಿನಲ್ಲಿ ೧೯೯೩ರಲ್ಲಿ ಆಕಾಶವಾಣಿ ಪ್ರಾರಂಭಿಸಲಾಗಿದೆ. ಇದರ ಮುಖಾಂತರ ಎಲ್ಲಾ ಸುದ್ದಿ ಸಾರವನ್ನು ಮತ್ತು ಇತರೆ ಸಾಹಿತ್ಯ ಸಾಂಸ್ಕೃತಿಕ ಕಾರ್ಯಾಕ್ರಮಗಳನ್ನು ಬಿತ್ತರಿಸಲಾಗುತ್ತದೆ. ಇದೊಂದು ಪ್ರೇಕ್ಷಣೀಯ ಸ್ಥಳವೂ ಆಗಿದೆ. ಆವೃತ್ತಿ ಮತ್ತು ತರಂಗಗಳ ಬಗ್ಗೆ ಅಧ್ಯಾಯನ ಮಾಡಲು ಉಪಯುಕ್ತವಾಗಿದೆ.
 
ನಾರದಗಡ್ಡೆ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೨೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ

ನಾರದಗಡ್ಡೆ ರಾಯಚೂರಿನ ಉತ್ತರದಿಕ್ಕಿನಲ್ಲಿ ಕೃಷ್ಣನದಿಯ ದ್ವೀಪವಾಗಿದೆ ರಾಯಚೂರಿನಿಂದ ೩೨ ಕಿ.ಮೀ ದೂರದಲ್ಲಿದೆ ಇದೊಂದು ಪೌರಾಣಿಕ ಪ್ರಸಿದ್ಧ ಸ್ಥಳವಾಗಿದೆ ನಾರದ ಮಹಾಮುನಿ ತಪ್ಪಸ್ಸುಗೈದು ಲಿಂಗ ಸ್ಥಾಪನೆ ಮಾಡಿದ ದ್ವೀಪ. ೧೫ನೇ ಶತಮಾನದಲ್ಲಿ ಬೋಳ ಬಸವೇಶ್ವರ ಎಂಬ ವಿರಕ್ತ ವೀರಶೈವಯತಿ ಇಲ್ಲಿ ಮಠ ಸ್ಥಾಪನೆ ಮಾಡಿದ್ದಾರೆ ಇದೊಂದು ನದಿ ಟಿಸಿಲೊಡೆದು ಮತ್ತೆ ಕೂಡುವ ಪ್ರೇಕ್ಷಣೀಯ ಸ್ಥಳ.
 
ಕುರುವ ಕಲಾ ದತ್ತಾತ್ರೇಯ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೨೪ ಕಿ.ಮೀ.
ತಾಲೂಕ ಕೇಂದ್ರದಿಂದ: ೨೪ ಕಿ.ಮೀ.

ಕುರುವಕಲಾ: ಕುರುವಕಲಾ ದೇವಸ್ಥಾನವು ಕೃಷ್ಣಾನದಿಯಲ್ಲಿ ಸರಣೀ ನಡುಗಡ್ಡೆಗಳ ಮಧ್ಯೆ ಒಂದು ಪ್ರಮುಖ ನಡುಗಡ್ಡೆ ಇಲ್ಲಿ ಪ್ರಸಿದ್ಧ ದತ್ತಾತ್ರೇಯ ಪೀಠ (ದೇವಸ್ಥಾನ) ವಿದೆ. ದೇಶದ ನಾನಾ ಭಾಗದಿಂದ ಭಕ್ತರು ಇಲ್ಲಿಗೆ ಬರುತ್ತಾರೆ. ಇದೇ ರೀತಿ ರಾಮಗಡ್ಡೆ ಎಂಬ ಪ್ರಸಿದ್ಧ ದ್ವೀಪ ಇದೆ. ಇಲ್ಲಿ ಚೋಳೇಂದ್ರ ಸ್ವಾಮಿಗಳು ತಪಸ್ಸು ಮಾಡಿದ್ದರಿಂದ ಇದು ವೀರಶೈವರಿಗೆ ಪವಿತ್ರ ಸ್ಥಳವಾಗಿದೆ ರಾಯಚೂರಿನಿಂದ ೨೬ ಕಿ.ಮೀ. ದಲ್ಲಿರುವ ಇಲ್ಲಿಗೆ ಹೋಗಿ ಬರಲು ಸಾರಿಗೆ ವ್ಯವಸ್ಥೆ ಇದೆ.
 
ಗಾಣದಾಳ ಪಂಚಮುಖಿ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೩೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೩೬ ಕಿ.ಮೀ

ಗಾಣದಾಳ ಪಂಚಮುಖಿ ಪ್ರಾಣದೇವರ ದೇವಸ್ಥಾನ ಶ್ರೀ ರಾಘವೇಂದ್ರ ಸ್ವಾಮಿಗಳು ತಪಸ್ಸು ಮಾಡಿದ ಸ್ಥಳವಾಗಿದ್ದು ಜೊತೆಗೆ ಪಂಚಮುಖಿ ಪ್ರಾಣದೇವರ ಗುಡಿಯಾಗಿದ್ದರಿಂದ ಇದೊಂದು ಪವಿತ್ರ ಸ್ಥಳವಾಗಿದೆ. ಬೃಹದಾಕಾರ ಕಲ್ಲು ಬಂಡೆಗಳಿಂದ ಕೂಡಿದ ಸುಂದರ ಏಕಾಂತ ಸ್ಥಳವಾಗಿದೆ. ಬೃಹದಾಕಾರ ಕಲ್ಲು ಬಂಡೆಗಳಿಂದ ಕೂಡಿದ ಸುಂದರ ಏಕಾಂತ ಸ್ಥಳವಾಗಿದೆ. ಮಂತ್ರಾಲಯಕ್ಕೆ ಬರುವ ಭಕ್ತರು ಇಲ್ಲಿ ದರ್ಶನ ಪಡೆದುಕೊಳ್ಳುತ್ತಾರೆ. ಪ್ರತಿ ವರ್ಷ ರಾಮ ನವಮಿಯಂದು ರಾತ್ರಿ ಜರುಗುವ ಜಾತ್ರೆಗೆ ಕರ್ನಾಟಕ ಆಂಧ್ರಪ್ರದೇಶ ಹಾಗೂ ಇತರೆ ಸ್ಥಳಗಳಿಂದ ಭಕ್ತ ಜನ ಬರುತ್ತಾರೆ.
 
ರಾಯಚೂರು ಉಷ್ಣ ಸ್ಥಾವರ ಘಟಕ ಶಾಖೋತ್ಪನ್ನ ಶಕ್ತಿನಗರ
[RTPS]
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೮ ಕಿ.ಮೀ.
ತಾಲೂಕ ಕೇಂದ್ರದಿಂದ: ೧೮ ಕಿ.ಮೀ.

ಶಕ್ತಿನಗರದ ಥರ್ಮಲ್ ವಿದ್ಯುತ್ ಕೇಂದ್ರವು ರಾಜ್ಯದ ಪ್ರಮುಖ ವಿದ್ಯುತ್ ಗಾರವಾಗಿದೆ. ಇದು ರಾಯಚೂರಿನ ಉತ್ತರಕ್ಕೆ ಕೃಷ್ಣಾ ನದಿಯ ದಂಡೆಗೆ ದೇವಸೂಗೂರಿನ ಗ್ರಾಮದಲ್ಲಿ ಸ್ಥಾಪನೆಯಾಗಿದೆ. ೧೯೮೦ರಲ್ಲಿ ಈ ಶಾಖೋತ್ಪನ್ನ ಕೇಂದ್ರ ಸ್ಥಾಪನೆಯಾಗಿ ರಾಜ್ಯಕ್ಕೆ ಶೇಕಡಾ ೩೦% ರಷ್ಟು ವಿದ್ಯುತ್ ಪೂರೈಸುತ್ತಿದೆ. ರಾಯಚೂರಿನಲ್ಲಿನ ಪ್ರಮುಖ ಪ್ರೇಕ್ಷಣೀಯ ಸ್ಥಳಗಳಲ್ಲಿ ಇದೂ ಒಂದು ಶೈಕ್ಷಣಿಕ ಪ್ರವಾಸ ಕೈಗೊಳ್ಳಲು ಉತ್ತಮ ಕೇಂದ್ರವಾಗಿದೆ.
 
ದೇವಸೂಗೂರು
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೮ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೮ ಕಿ.ಮೀ
[image: https://kanaja.karnataka.gov.in/wp-content/uploads/2011/11/14_Raichur-300x211.jpg]
ದೇವಸೂಗೂರು ಶ್ರೀ ಸೂಗೂರೇಶ್ವರ ದೇವಸ್ಥಾನವು ಪ್ರಸಿದ್ಧವಾಗಿದೆ. ಛಟ್ಟಿ ಅಮಾವಾಸ್ಯೆಯ ನಂತರ ಷಷ್ಟಿದಿನದಂದು ಜೋಡು ರಥೋತ್ಸವ ನಡೆಯುತ್ತದೆ. ಸುತ್ತಲಿನ ಸಹಸ್ರಾರು ಜನ ಭಕ್ತರು ಬರುತ್ತಾರೆ ಇದೊಂದು ಐತಿಹಾಸಿಕ, ಪೌರಾಣಿಕ ಪ್ರಸಿದ್ಧ ಸ್ಥಳವಾಗಿದೆ.
 
ಇಡಪನೂರು ರಾಮಲಿಂಗೇಶ್ವರ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೨೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ

ಇಡಪನೂರು ಗ್ರಾಮವು ರಾಮಲಿಂಗೇಶ್ವರ ದೇವಸ್ಥಾನದಿಂದ ಪ್ರಸಿದ್ಧ ಹೊಂದಿದೆ. ಇದು ಕಲ್ಯಾಣ ಚಾಲುಕ್ಯರ ತ್ರಿಕೂಟ ದೇವಾಲಯ. ಶಿವ, ಕೇಶವ ಮತ್ತು ಸರಸ್ವತಿ ದೇವತೆಗಳ ದೇವಸ್ಥಾನ. ಕಲ್ಯಾಣ ಚಾಲುಕ್ಯರ ೩ನೇ ಕೈಲಪಾ ಕಾಲದಲ್ಲಿ ನಿರ್ಮಾಣಗೊಂಡಿತೆಂದು ಹೇಳಲಾಗುತ್ತಿದೆ.
 
ದೇವದುರ್ಗ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೦೦ ಕಿ.ಮೀ

ದೇವದುರ್ಗ ದೇವಾನುದೇವತೆಗಳ ದುರ್ಗ. ಭಾವೈಕ್ಯತೆಯ ತೊಟ್ಟಿಲು ಎನಿಸಿರುವ ದೇವದುರ್ಗ ಸುತ್ತಮುತ್ತಲೂ ಗುಡ್ಡಬೆಟ್ಟಗಳಿಂದ ಕೋಟೆ ನಿರ್ಮಾಣವಾದಂತಿದೆ. ಇಲ್ಲಿಯ ಬೆಟ್ಟಗುಡ್ಡಗಳು ಸಿಹಿ ಸೀತಾಫಲ ಹಣ್ಣುಗಳಿಗೆ ಖ್ಯಾತಿ. ಶ್ರೀ ಶಂಭುಲಿಂಗೇಶ್ವರನ ಬೆಟ್ಟವು ಪಟ್ಟಣದ ದಕ್ಷಿಣಕ್ಕೆ ಇರುವ ಸುಂದರವಾರ ಬೆಟ್ಟ. ಮನಸ್ಸಿಗೆ ಮುದ ನೀಡುತ್ತದೆ. ೧೭ನೇ ಶತಮಾನದಲ್ಲಿ ನಿರ್ಮಾಣವಾದ ಶ್ರೀ ಸಿದ್ಧರಾಮೇಶ್ವರ ದೇವಸ್ಥಾನ ಹಾಗೂ ಜಾತ್ರೆ ಜಿಲ್ಲೆಗೆ ಖ್ಯಾತಿ ತಂದಿದೆ.
ಚಂದ್ರಗಿರಿ ಎಂದೇ ಹೆಸರಾಗಿರುವ ಚಂದನಕೆರೆ ಪಟ್ಟಣದ ಪಶ್ಚಿಮ ಭಾಗಕ್ಕಿದ್ದು ಹಿಂದೆ ಸುರಪುರ ದೊರೆಗಳ ಒಂದು ಸಂಸ್ಥಾನವೆನಿಸಿ ತನ್ನ ಐತಿಹಾಸಿಕ ಹಿನ್ನೆಲೆಗಳಿಂದ ಹೆಸರುಪಡೆದಿದೆ ಇಂದಿಗೂ ಇಲ್ಲಿ ಅನೇಕ ವೀರಗಲ್ಲು ಮಾಸ್ತಿಕಲ್ಲುಗಳು, ಗುಹೆ, ಸ್ಮಾರಕಗಳು ಕಂಡುಬರುತ್ತವೆ ಅಲ್ಲದೆ ನಾಯಕ ವಂಶಜರು ನಿರ್ಮಿಸಿದ ದರ್ಬಾರ್ ಹಾಗೂ ಅಮರ್ಪ್ಪ ಬೆಟ್ಟದ ಮೇಲಿನ ಚಿತ್ರಕೆತ್ತನೆ ಕಲ್ಲುಕೋಳಿ ಕಾಣಸಿಗುತ್ತವೆ.
 
ಜಾಲಹಳ್ಳಿ ರಂಗನಾಥ ಸ್ವಾಮಿ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೭೨ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ

ಜಾಲಹಳ್ಳಿ ಪ್ರಕೃತಿ ಸೌಂದರ್ಯ ತೋಟಗಳ ರಮಣೀಯ ತಾಣ ಇಲ್ಲಿಯ ಜಗದಾರಾಕ್ಯ ಜಯಶಾಂತಲಿಂಗೇಶ್ವರ ಶ್ರೀಗಳಿಂದ ಜ್ಞಾನದಾಸೋಹ ಹಾಗೂ ಅನ್ನದಾಸೋಹ ಪಾಠ ಪ್ರವಚನಗಳು ನಿರಂತರವಾಗಿ ನಡೆದು ಜನಮಾನಸಕ್ಕೆ ಭಕ್ತಿಜ್ಞಾನದ ಸಿಂಚನಗೈದಿಯುತ್ತಿವೆ. ಶ್ರೀ ರಂಗನಾಥ ಸ್ವಾಮಿ ಜಾತ್ರೆ ಮತ್ತು ಯಲ್ಲಮ್ಮದೇವಿಯ ಜಾತ್ರೆಗಳು ಈ ನೆಲದ ಸಂಸ್ಕೃತಿಯನ್ನು ಬಿಂಬಿಸುತ್ತವೆ. ಇಲ್ಲಿಯ ನಿಂಬೆಹಣ್ಣುಗಳು, ಕರ್ನಾಟಕದೆಲ್ಲೆಡೆ ಸರಬರಾಜಾಗುತ್ತದೆ. ರಂಗನಾಥ ಸ್ವಾಮಿ ಮತ್ತು ಜಂಬುಲಿಂಗನ ಗುಡಿ ಶ್ರೀ ಕೃಷ್ಣ ದೇವರಾಯನ ಗುರುಗಳಾದ ವ್ಯಾಸರಾಯರಿಂದ ಸ್ಥಾಪಿತಗೊಂಡಿವೆ.
ನಿಜಾಮ ಸರಕಾರದಿಂದ ನೇಮಕಗೊಂಡ ಬ್ರಿಟಿಷ್ ಅಧಿಕಾರಿ ಲಿಯೋನಾರ್ಡ್ಮನ್ ರವರು ನಿರ್ಮಿಸಿದ ದೊಡ್ಡ ಏಳು ಗಿರಕಿಗಳ ಬಾವಿ ನಮ್ಮೆಲ್ಲರಿಗೆ ಜಲಸಂಪತ್ತಿನ ಸದ್ಬಳಕೆ ಕುರಿತು ಸಾರುತ್ತದೆ.
 
ವೀರಘಟ್ಟ: ಸಂತ ಮೌನೇಶ್ವರ ತಪೋ ಭೂಮಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೬ ಕಿ.ಮೀ
[image: https://kanaja.karnataka.gov.in/wp-content/uploads/2011/11/18_Raichur.jpg]
ಇಂದು ದೇವದುರ್ಗ ತಾಲೂಕಿನ ಒಂದು ಪವಿತ್ರ ಧಾರ್ಮಿಕ ಶ್ರದ್ಧಾಕೇಂದ್ರ, ಇಲ್ಲಿ ಕೃಷ್ಣಾನದಿ ತಟದ ರಮ್ಯ ಪರಿಸರವು ಚೇತೋಹಾರಿಯಾಗಿದೆ. ಸಂತ ಮೌನೇಶ್ವರರು ಇಲ್ಲಿ ತಪಸ್ಸುಗೈದಿದ್ದಾರೆಂದು ಪ್ರತೀತಿ ಜನರಲ್ಲಿದೆ. ಮೌನೇಶ್ವರರ ತಪೋ ಭೂಮಿಯಾದ ಇಲ್ಲಿ ಕೃಷ್ಣಾನದಿಯ ಯಾವುದೇ ಸಪ್ಪಳ್ಳವಿಲ್ಲದೆ ಮೌನವಾಗಿ ಹರಿಯುತ್ತಿರುವುದು ವಿಶೇಷ. ಸಂಕ್ರಾಂತಿ ಹಬ್ಬದ ದಿನ ಹೊರ ರಾಜ್ಯಗಳಿಂದಲೂ ಇಲ್ಲಿಗೆ ಭಕ್ತಾದಿಗಳು ಆಗಮಿಸುತ್ತಾರೆ. ಆದಿ ಮೌನಲಿಂಗ ಮಠದ ಮುಂದೆ ಮೌನೇಶ್ವರರ ಹಿಂದೂ-ಮುಸ್ಮಿಂ ಭಾವೈಕ್ಯತಾ ಸ್ಥಳ ತಿಂಥಿಣಿಯನ್ನು ನೋಡಬಹುದು.
 
ಕ್ಯಾದಿಗ್ಗೇರಾ: ’ವೀರಗಲ್ಲು ಮಹಾಸತಿಗಲುಗಳ ತಾಣ’
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೪೪ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೮ ಕಿ.ಮೀ

ಇದು ಸುರಪುರ ದೊರೆಗಳ ಆಡಳಿತಕ್ಕೆ ಒಳಪಟ್ಟಿದ್ದ ಚಿಕ್ಕ ಸಂಸ್ಥಾನ. ಸಿರವಾರದಿಂದ ಅರಕೇರಾಕ್ಕೆ ಹೋಗುವ ಮಾರ್ಗ ಮಧ್ಯದಲ್ಲಿ ಬರುವ ಈ ಗ್ರಾಮ ಪ್ರಕೃತಿ ಸೌಂದರ್ಯದಿಂದ ಕಂಗೊಳಿಸುತ್ತಿದೆ. ಇದು ವೀರಗಲ್ಲು ಮತ್ತು ಮಹಾಸತಿಗಲ್ಲುಗಳ ಉಗ್ರಾಣವೆಂದರೆ ಅಚ್ಚರಿಯಲ್ಲ. ಈಗಾಗಲೇ ಇಲ್ಲಿ ಸುಮಾರು ನೂರಕ್ಕೂ ಅಧಿಕ ವೀರಗಲ್ಲುಗಳು ದೊರೆಕಿವೆ. ಈ ವೀರಗಲ್ಲುಗಳನ್ನು ಸ.ಹಿ.ಪ್ರಾ.ಶಾಲೆಯ ಆವರಣದಲ್ಲಿ ಸಂಗ್ರಹಿಸಿಡಲಾಗಿದೆ. ಇಲ್ಲಿ ಇತಿಹಾಸ ಪ್ರಸಿದ್ಧ ಕೋಟೆಯನ್ನು ಸಹ ನೋಡಬಹುದು. ಶಿಲ್ಪಕಲೆ ಮತ್ತು ವಾಸ್ತು ಶಿಲ್ಪದ ದೃಷ್ಟಿಯಿಂದ ವಿಶೇಷವಾದ ಬಸವಣ್ಣನ ದೇವಸ್ಥಾನ ಪೂರ್ಣಗೊಳ್ಳದ ಸ್ಮಾರಕವಾಗಿ ಉಳಿದಿದೆ.
 
ಕೊಪ್ಪರ: ನರಸಿಂಹ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೬೮ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೨ ಕಿ.ಮೀ

ಕಾರ್ಪರ ಅಥವಾ ಕೊಪ್ಪರ ಕೃಷ್ಣೆಯ ತಟದಲ್ಲಿ ವಿಶಿಷ್ಟವಾಗಿ ಒಡಮೂಡಿರುವ ಶ್ರೀ ನರಸಿಂಹ ಸ್ವಾಮಿ ದೇವಸ್ಥಾನ ರಮ್ಯ ಮನೋಹರ ಈ ಪುಣ್ಯಕ್ಷೇತ್ರವನ್ನು ನೋಡುವುದೇ ಒಂದು ಭಾಗ್ಯ. ಕೃಷ್ಣಾನದಿಯ ದಂಡೆಯ ಮೇಲೆ ಎತ್ತರವಾದ ಕಟ್ಟೆಯ ನಡುವೆ ಮರದಲ್ಲಿ ಮೂಡಿರುವ ಶ್ರೀ ನರಸಿಂಹಸ್ವಾಮಿಯು ಇಲ್ಲಿ ಭಕ್ತಿಯ ಪರವಶತೆಯನ್ನು ಪ್ರತಿನಿಧಿಸುತ್ತಾನೆ.
ಇಲ್ಲಿ ಸದಾಕಾಲ ದಾಸವರೇಣ್ಯರ ಹಾಡು, ಕೀರ್ತನೆಗಳು ಪೂಜಾಕಾರ್ಯಗಳು ಸಾಂಗೋಪಾಂಗವಾಗಿ ನಡೆಯುತ್ತಿವೆ. ದೂರದ ಬೆಂಗಳೂರು ಮೈಸೂರು ಅಷ್ಟೇ ಅಲ್ಲದೆ ದೇಶದ ವಿವಿಧ ಭಾಗಗಳಿಂದ ಭಕ್ತಸ್ತೋಮವು ಇಲ್ಲಿಗೆ ಬಂದು ದರ್ಶನ ಪಡೆಯುತ್ತಾರೆ.
 
ಅಣಿ ಮಲ್ಲೇಶ್ವರ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೬೯ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೩ ಕಿ.ಮೀ

ಅಣೆ ಮಲ್ಲೇಶ್ವರ ದೇವಸ್ಥಾನವು ತಾಲೂಕು ಕೇಂದ್ರದಿಂದ ಕೋಣಚಪ್ಪಳಿಗೆ ಹೋಗುವ ಮಾರ್ಗಮಧ್ಯದಲ್ಲಿ ಕೃಷ್ಣಾನದಿಯ ತಟದಲ್ಲಿ ಸಿಗುವ ಒಂದು ಸುಪ್ರಸಿದ್ಧ ಪುಣ್ಯಸ್ಥಳವಾಗಿದೆ. ಇಲ್ಲಿ ಕೃಷ್ಣಾನದಿಯ ಉತ್ತರಾಭಿಮುಖವಾಗಿ ಹರಿದು ಈ ಕ್ಷೇತ್ರಕ್ಕೆ ದಕ್ಷಿಣ ಕಾಶಿ ಎಂದು ಹೆಸರು ಬರಲು ಕಾರಣವಾಗಿದ್ದು ವಿಶೇಷ. ಹಾಗೆಯೇ ಜಮದಗ್ನಿ ಮಹರ್ಷಿಯು ಇಲ್ಲಿ ತಪಸ್ಸುಗೈದಿದ್ದರೆಂದು ಸ್ಥಳೀಯ ಪುರಾಣ ಹೇಳುತ್ತದೆ. ಇಲ್ಲಿಯ ಗರ್ಭಗುಡಿಯಲ್ಲಿರುವ ಮಲ್ಲೇಶ್ವರ ಲಿಂಗವು ಸ್ವಯಂ ಉದ್ಭವವಾದುದೆಂದು ಪ್ರತೀತಿ ಇದೆ. ದೇವಸ್ಥಾನದ ಹತ್ತಿರವಿರುವ ಬಂಡೆಗಲ್ಲು ’ಆಕಳಗುಂಡು’ ಎಂದು ಕರೆಯಲ್ಪಡುತ್ತದೆ. ಏಕೆಂದರೆ ಜಮದಗ್ನಿ ಮಹರ್ಷಿಯ ಹತ್ತಿರವಿದ್ದ ಕಾಮಧೇನು ಅವರು ತಪಸ್ಸು ಮಾಡುವ ಸಮಯದಲ್ಲಿ ಆ ಬಂಡೆಗಲ್ಲ ಮೇಲೆ ನಿಂತಿರುತ್ತಿತ್ತೆಂದು ಸ್ಥಳೀಯರು ಹೇಳುತ್ತಾರೆ.
 
ಗಬ್ಬೂರು ಮೇಳೆಶಂಕರಿ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೩೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೮ ಕಿ.ಮೀ

ಗಬ್ಬೂರಿನಲ್ಲಿ ಅನೇಕ ದೇವಸ್ಥಾನಗಳಿದ್ದು ಇವೆಲ್ಲವೂ ಕಲ್ಯಾಣಿ ಚಾಲುಕ್ಯರ ಕಾಲದಲ್ಲಿ ಈ ದೇವಾಲಯಗಳು ನಿರ್ಮಾಣವಾಗಿವೆ. ಐತಿಹಾಸಿಕವಾಗಿ ಮಹತ್ವವನ್ನು ಪಡೆದಿರುವ ಇವು ಹಿಂದೆ ಬಬ್ರುವಾಹನ ಆಳುತ್ತಿದ್ದ “ಮಣಿಪುರ” ವೆಂಬ ಸ್ಥಳ ಇದೇ ಎಂದೂ ಹಿಂದೆ ಬಬ್ರುವಾಹನ ಪಾಂಡವರ ಅಶ್ವಮೇಧಯಾಗದ ಕುದುರೆಯನ್ನು ಇದೇ ಸ್ಥಳದಲ್ಲಿ ಕಟ್ಟಿಹಾಕಿದನೆಂಬ ಪ್ರತೀತಿ ಇದೆ. ಇಲ್ಲಿನ ಪ್ರಮುಖ ದೇವಸ್ಥಾನಗಳೆಂದರೆ ಲಕ್ಷ್ಮೀವೆಂಕಟೇಶ್ವರ ದೇವಸ್ಥಾನ, ಮೇಲುಶಂಕರ ದೇವಸ್ಥಾನ, ಮಹಾನಂಧೀಶ್ವರ ದೇವಸ್ಥಾನ, ಏಳುಬಾವಿ ಬಸವಣ್ಣನ ದೇವಸ್ಥಾನ, ವೀರಭದ್ರೇಶ್ವರ ದೇವಸ್ಥಾನ, ಆನೆಗುಡಿಯಲ್ಲಿರುವ ಶಂಕರ ದೇವಸ್ಥಾನ, ವೀರಭದ್ರೇಶ್ವರ ದೇವಸ್ಥಾನ, ಬೂದಿಬಸವೇಶ್ವರ ಮಠ ಹೀಗೆ ಸುಮಾರು ೩೦ ಕ್ಕಿಂತಲೂ ಹೆಚ್ಚಿನ ದೇವಸ್ಥಾನಗಳಿದ್ದು ಎಲ್ಲವೂ ಐತಿಹಾಸಿಕ ಮಹತ್ವವನ್ನು ಪಡೆದಿವೆ, ಜೊತೆಗೆ ಸುಮಾರು ೨೬ ಶಿಲಾಶಾಸನಗಳನ್ನೂ ಕೂಡ ಇಲ್ಲಿ ಕಾಣಬಹುದು.
 
ಮಸರಕಲ್: ಗೋಪಾಲದಾಸರ ಕಂಬ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೪೪ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೨ ಕಿ.ಮೀ

ಮಸರಕಲ್ ಅಥವಾ ಮೊಸರಕಲ್ಲು ೧೨ನೇ ಶತಮಾನದ ಶರಣೆ ಮುಕ್ತಾಯಕ್ಕಳ ಊರು ಇಲ್ಲಿ ಮುಕ್ತಾಯಕ್ಕಳ ಸಮಾಧಿ ಸ್ಥಳವಿದೆ ಹಾಗೂ ದಾಸವರೇಣ್ಯ ಶ್ರೀ ಗೋಪಾಲದಾಸರು ಹುಟ್ಟಿದ ಸ್ಥಳ ಹಾಗೂ ಕರ್ಮಭೂಮಿ ಇಂದಿಗೂ ಇವರ ವಂಶಜರನ್ನು ಇಲ್ಲಿ ಕಾಣಬಹುದು ಇಲ್ಲಿ ಪ್ರಸಿದ್ಧ ಮರಸಿಂಗೇಶ್ವರ ದೇವಸ್ಥಾನವಿದೆ ಹಾಗೂ ದರ್ಗಾ ಇದ್ದು ಇದೊಂದು ಭಾವೈಕ್ಯತೆಯ ತವರೂರೆನಿಸಿದೆ.
ರಾಯಚೂರಿನಿಂದ ದೇವದುರ್ಗಕ್ಕೆ ಹೋಗುವ ಮುಖ್ಯರಸ್ತೆಯಲ್ಲಿದೆ>
 
ಅರಕೇರಾ ಪವಿತ್ರವನ (ಸಸ್ಯೋದ್ಯಾನ)
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೦ ಕಿ.ಮೀ

ಅರಕೇರಾ ರಾಯಚೂರು-ಲಿಂಗಸೂಗೂರು ರಾಜ್ಯ ಹೆದ್ದಾರಿಯಲ್ಲಿರುವ ಸಿರವಾರ ಗ್ರಾಮದಿಂದ ೧೦ ಕಿ.ಮೀ ಉತ್ತರ ಭಾಗಕ್ಕಿದೆ ಇಲ್ಲಿ “ಪವಿತ್ರ ವನ” ಎಂಬ ಅಪರೂಪದ ಸಸ್ಯೋದ್ಯಾನವಿದೆ. ಇಲ್ಲಿ ದೇಶ ವಿದೇಶಗಳ ನಾನಾ ವಿಧವಾದ ಸಸ್ಯ ಪ್ರಭೇಧಗಳಿವೆ. ಹಿಮಾಲಯದ ತಪ್ಪಲಿನಲ್ಲಿ ಬೆಳೆಯುವ ವಿಶಿಷ್ಟ ಸಸ್ಯಗಳೂ ಕೂಡಾ ಇಲ್ಲಿ ಕಾಣಸಿಗುತ್ತದೆ ಆದ್ದರಿಂದ ಇದು ಈ ಭಾಗದಲ್ಲಿ “ಸಸ್ಯಕಾಶಿ” ಯೆಂದು ಪ್ರಸಿದ್ಧ ಗುಹೆಯು ಸಹ ಆಕರ್ಷಣೀಯವಾಗಿದೆ. ಅರಕೇರಾ ಗುಡ್ಡಗಾಡು ಭಾಗದ ತೆಲುಗು-ಕನ್ನಡ ಮಿಶ್ರಿತ ವಿಶಿಷ್ಟ ಭಾಷೆಯು ಇಲ್ಲಿನ ಜನರ ಮಾತೃ ಭಾಷೆಯಾಗಿದೆ. ಕನ್ನಡ ಮತ್ತು ತೆಲುಗುಗಳು ಇದೇ ಭಾಷೆಯಿಂದ ಬೇರ್ಪಟ್ಟಿರುವ ಕುರುಹುಗಳನ್ನು ವಿದ್ವಾಂಸರು ಗುರುತಿಸಿದ್ದಾರೆ. ಆರಕೇರಾದಿಂದ ೭ಕಿ.ಮೀ. ಪಶ್ಚಿಮ ಭಾಗಕ್ಕೆ ಕ್ರಮಿಸಿದರೆ ಊಟಿ ಬಸವಣ್ಣ ದೇವಸ್ಥಾನ ಬರುತ್ತದೆ. ಇಲ್ಲಿ ಕೇದಿಗೆಯ ವನವಿದೆ, ಇಲ್ಲಿನ ಕಣಿವೆಯಲ್ಲಿ ಒಂದು ನೀರಿನ ಚಿಲುಮೆಯಿದ್ದು ಇದು ನಿತ್ಯ ನಿರಂತರ ಹರಿಯುತ್ತದೆ. ಈ ಚಿಲುಮೆ ಎಂದೂ ಬತ್ತುವುದಿಲ್ಲ ಎಂಬ ಪ್ರತೀತಿಯು ಇದೆ.
 
ಗೂಗಲ್ ಪ್ರಭುಸ್ವಾಮಿಯ ದೇವಸ್ಥಾನ ಅಲ್ಲಮ ಪ್ರಭುಗಳು ನೆಲೆಸಿದ ಬೀಡು
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೦ ಕಿ.ಮೀ

೧೨ನೇ ಶತಮಾನದ ವಚನಕಾರರಾದ ಅಲ್ಲಮ ಪ್ರಭುಗಳು ಕಲ್ಯಾಣ ಕ್ರಾಂತಿಯ ನಂತರ ಗೂಗಲ್ ನಲ್ಲಿ ಬಂದು ಅನುಷ್ಠಾನಗೈದಿರುವ ಬಗ್ಗೆ ಇತಿಹಾಸದಿಂದ ತಿಳಿದು ಬಂದಿದೆ.
ಕಲ್ಯಾಣದಲ್ಲಿ ಕ್ರಾಂತಿಯಾದ ನಂತರ ವಿವಿಧ ಶರಣರು ವಿವಿಧ ಸ್ಥಳಗಳಿಗೆ ಹೋಗಿ ನೆಲೆಸಿದರು. ೧೨ನೇ ಶತಮಾನದ ವಚನಕಾರರಾದ ಶರಣ ಬಿಬ್ಬಿ ಬಾಚರಸರು ಗಬ್ಬೂರಿಗೆ ಬಂದು ನೆಲೆಸಿದರೆ ಅಲ್ಲಮ ಪ್ರಭುಗಳು ಕೃಷ್ಣಾನದಿಯ ತೀರದಲ್ಲಿರುವ ಗೂಗಲ್ ಗೆ ಬಂದು ನೆಲೆಸಿ ತಪೋನುಷ್ಠಾನವನ್ನು ನಡೆಸಿ ಅಲ್ಲಿಯೇ ಐಕ್ಯರಾದರು. ಇತ್ತೀಚೆಗೆ ನಿರ್ಮಾಣವಾಗಿರುವ ಗೂಗಲ್ ಬ್ಯಾರೇಜ್ ಪಕ್ಕದ ಗುಲ್ಬರ್ಗಾ ಜಿಲ್ಲೆಗೆ ಸ್ನೇಹಸೇತು ಬೆಸೆದಿದೆ ಇಲ್ಲಿನ ಕರು ಜಲಾಶಯ ಈ ಭಾಗದ ರೈತರಿಗೆ ವರವಾಗಿ ಪರಿಣಮಿಸಿದೆ.
ರಾಯಚೂರು ಜಿಲ್ಲೆಯ ಸ್ಥೂಲ ಪರಿಚಯ
ರಾಯಚೂರು ಇತಿಹಾಸ
ಕನ್ನಡ ಸಂಸ್ಕೃತಿ ಮತ್ತು ನಾಗರಿಕತೆಯನ್ನು ಹೊತ್ತು ನಿಂತ ಹಲವು ಜಿಲ್ಲೆಗಳಲ್ಲಿ ರಾಯಚೂರು ಜಿಲ್ಲೆಯು ಒಂದು ಹಿಂದಿನ ಕಾಲದಲ್ಲಿ ಎಡದೊರೆನಾಡು ಯಡದೊರೆನಾಡು ಮಿರ್ಚ್ಛಾಸಿರ, ಮಧ್ಯಕಾಲದಲ್ಲಿ ರಾಯಚೂರು ದೋ ಆಬ್ ಎಂಬುವದಾಗಿ ಗುರುತಿಸಲ್ಪಟ್ಟು ಇತಿಹಾಸ ಪುಟಗಳಲ್ಲಿ ರಾರಾಜಿಸಿದ ಚರಿತ್ರೆ ಈ ಜಿಲ್ಲೆಗಿದೆ.
ಕೃಷ್ಣಾ ಮತ್ತು ತುಂಗಭದ್ರ ನದಿಗಳ ನಡುವೆ ಈ ಜಿಲ್ಲೆ ೫ ತಾಲ್ಲೂಕುಗಳನ್ನು ಹೊಂದಿದೆ (ರಾಯಚೂರು, ಲಿಂಗಸುಗೂರು, ಸಿಂಧನೂರು, ಮಾನ್ವಿ ದೇವದುರ್ಗ) ಈ ಜಿಲ್ಲೆಯ ಜನಜೀವನ ಹಾಗೂ ಚರಿತ್ರೆಯನ್ನು ನಿರೂಪಿಸುವಲ್ಲಿ ಪ್ರಾಕೃತಿಕ ಪರಿಸರವೂ ಪ್ರಮುಖವಾದ ಪಾತ್ರವನ್ನು ವಹಿಸಿದೆ. ಇಲ್ಲಿ ಫಲವತ್ತಾದ ಭೂಮಿ  ಮತ್ತು ಖನಿಜ ಸಂಪತ್ತು ರಾಜ ಮಹಾರಾಜರನ್ನು ತನ್ನಡೆಗೆ ಆಕರ್ಷಿಸಿದೆ. ಇಲ್ಲಿಯ ಬೆಟ್ಟಗುಡ್ಡಗಳಲ್ಲಿ ಕೋಟೆಕೊತ್ತಲೆಗಳು ನಿರ್ಮಾಣವಾಗಿವೆ. ಕಲಾಸಂಪತ್ತಿನಿಂದಾಗಿ ನಯನ ಮನೋಹರ ದೇವಾಲಯಗಳು ಮೈದಳೆದಿವೆ.
ಕನ್ನಡ ನಾಡಿನ ಪ್ರಪ್ರಥಮ ಸಾಮ್ರಾಜ್ಯ ಶಾಹಿ ಮನೆತನ ಬಾದಾಮಿ ಚಾಲುಕ್ಯ ಇವರ ಕುರುಹುಗಳು ಜಿಲ್ಲೆಯ ಪೂರ್ವ ಮತ್ತು ಪಶ್ಚಿಮ ಭಾಗಗಳಲ್ಲಿ ದೊರೆತಿವೆ. ವಾರಂಗಲ್ಲಿನ ಕಾಕತೀಯರು, ದೇವಗಿರಿಯ ಸೇವುಣರು, ವಿಜಯನಗರದ ಅರಸರು, ಬಹಮನಿ ಸುಲ್ತಾಅರು, ಹೈದ್ರಾಬಾದಿನ ನಿಜಾಮರು, ಆಳಿದ ಪ್ರದೇಶವಾಗಿ ಇತಿಹಾಸ ಪ್ರಸಿದ್ಧವಾಗಿದೆ. ಶರಣರು, ದಾಸರು, ಸೂಫಿಗಳು ತಿರುಗಾಡಿದ ಪವಿತ್ರನೆಲವಾಗಿ ಸೌಹಾರ್ದತೆಗೆ ಹೆಸರಾಗಿದೆ. ಸಾಂಸ್ಕೃತಿಕವಾಗಿ ಶ್ರೀಮಂತವಾಗಿದೆ.
ಬನ್ನಿ! ಒಮ್ಮೆ ನಮ್ಮೂರ ಸೊಬಗು ನೋಡಲು.
ರಾಯಚೂರು ಜಿಲ್ಲೆಯ ಕರ್ನಾಟಕ ಉತ್ತರ ಈಶಾನ್ಯ ಭಾಗದ ಮೈದಾನ ಪ್ರದೇಶದಲ್ಲಿ ವ್ಯಾಪಿಸಿದೆ. ಜಿಲ್ಲೆಯ ವಿಸ್ತೀರ್ಣ ೮೩೮೩ ಚ.ಕಿ.ಮೀ ಗಳಾಗಿದ್ದು ಪ್ರತಿ ಚ.ಕಿ.ಮೀಗೆ ಜನ ಸಾಂದ್ರತೆ ೧೯೯ ಇರುತ್ತದೆ. ಜಿಲ್ಲೆಯ ೨೦೦೧ ರ ಜನಗಣತಿ ಪ್ರಕಾರ ೮೩ ಜನವಸತಿ ಇರುವ ಹಾಗೂ ೫೩ ಜನವಸತಿ ಇಲ್ಲದ ಗ್ರಾಮಗಳಿವೆ. ಜಿಲ್ಲೆಯಲ್ಲಿ ೧೬.೭೦ ಲಕ್ಷ ಜನಸಂಖೈ ಇದೆ ಇದರಲ್ಲಿ ೮.೪೨ ಸಾವಿರ ಮಹಿಳೆಯರು. ೧೨.೪೯ ಲಕ್ಷ ಗ್ರಾಮೀಣ ಜನ ಸಂಖೈ ಮತ್ತು ೪.೨೧ ಲಕ್ಷ ನಗರವಾಸಿಗಳಾಗಿರುತ್ತಾರೆ.
ಭೌಗೋಳಿಕ ಲಕ್ಷಣಗಳು
ಜಿಲ್ಲೆಯು ಭೌಗೋಳಿಕವಾಗಿ ಬಯಲು ಪ್ರದೇಶವಾಗಿದ್ದು ಯಾಮಿನಿ ಶ್ರೇಣಿಗೆ ಸೇರಿದ ಬೆಟ್ಟ ಗುಡ್ಡಗಳು ಎರಡು ಮಹತ್ವದ ನದಿಗಳಾದ ಕೃಷ್ಣ, ತುಂಗಭದ್ರಗಳಿಂದ ಆವೃತಗೊಂಡಿದೆ. ಹವಾಗುಣ ಬೇಸಿಗೆಯಲ್ಲಿ ರಾಜ್ಯದಲ್ಲಿಯ ಅತೀ ಹೆಚ್ಚು ಉಷ್ಣತೆಯನ್ನು ಹೊಂದಿರುತ್ತದೆ. ಮೇ ತಿಂಗಳಿನಲ್ಲಿ ೪೫ ಡಿಗ್ರಿ ಸೆಂ.ಗ್ರೇ ವರೆಗು ಉಷ್ಣತೆ ಇರುತ್ತದೆ. ಜಿಲ್ಲೆಯ ವಾಡಿಕೆ ಮಳೆ ೬೨೧ ಮಿ.ಮಿ ಗಳಾಗಿದೆ.
ನೈಸರ್ಗಿಕ ಸಂಪನ್ಮೂಲಗಳು
ಕೃಷ್ಣ, ತುಂಗಭದ್ರ ನದಿಗಳಿಂದ ನೀರಾವರಿ ಮತ್ತು ಕುಡಿಯುವ ನೀರಿನ ಸೌಲಭ್ಯವನ್ನು ಪೂರೈಸುತ್ತಿದೆ. ಜಿಲ್ಲೆಗೆ ಹೆಮ್ಮೆಯೆನಿಸಿರುವ ಚಿನ್ನ ಉತ್ಪಾದನ ಕೇಂದ್ರವು ಲಿಂಗಸುಗೂರಿನ ಹಟ್ಟಿ ಗ್ರಾಮದಲ್ಲಿ ಸ್ಥಾಪನೆಗೊಂಡಿದೆ. ಮಸ್ಕಿಹಟ್ಟಿ ಮತ್ತು ಒಂದಲಿಯ ಸುತ್ತಮುತ್ತಲು ಪ್ರದೇಶದಲ್ಲಿ ಪುರಾತನ ಚಿನ್ನದ ಗಣ್ಣಿಗಳಿದ್ದವೆಂದು ತಿಳಿದುಬರುತ್ತದೆ. ಮಾನ್ವಿ ತಾಲ್ಲೂಕಿನ ವಟಗಲ್ಲಿನಲ್ಲಿ ಇತ್ತೀಚಿಗೆ ನಡೆದ ಆದಿ ಮಾನವ ಸ್ಥಳದ ಉತ್ಚನನದಲ್ಲಿ ತಾಮ್ರದ ವಸ್ತುಗಳು ಸಿಕ್ಕಿರುವುದು ತಾಮ್ರದ ಗಣಿಗಾರಿಕೆ ಈ ಜಿಲ್ಲೆಯಲ್ಲಿ ಚಿನ್ನದ ಗಣಿಗಾರಿಕೆಯಷ್ಟೇ ಪುರಾತನದ್ದು, ಮಾನ್ವಿ ತಾಲ್ಲೂಕಿನ ಕಲ್ಲೂರಿನಲ್ಲಿ ತಾಮ್ರದ ನಿಕ್ಷೇಪವನ್ನು ಸಂಶೋಧಿಸಲಾಗಿದೆ.
 
ರಾಯಚೂರು ಕೋಟೆ ಇತಿಹಾಸ ಘಟನಾವಳಿ
· ಕ್ರಿ.ಶ. ೧೧೦೮ ರಿಂದ ೧೧೫೨ ಮಧ್ಯದಲ್ಲಿ ಕೋಟೆ ಹೊಯ್ಸಳ ವಿಷ್ಣುವರ್ಧನನ ವಶ
· ಕ್ರಿ.ಶ.೧೨೯೪ ಕಾಕತೀಯ ರಾಣಿ ರುದ್ರಾಂಬೆಯ ಕಾಲದಲ್ಲಿ ಗೋನೆಗನ್ನಯ್ಯ ರೆಡ್ಡಿ ಆದೇಶದಂತೆ ವಿಠಲನಾಥನನಿಂದ ಒಳಕೋಟೆ ನಿರ್ಮಾಣ.
· ಕ್ರಿ.ಶ. ೧೩೬೬-೬೭ ವಿ.ಬುಕ್ಕ I ಮಹಮ್ಮದ್ ಶಾಹ ನಡುವೆ ಯುದ್ಧ
· ಕ್ರಿ.ಶ. ೧೩೭೫-೭೬ ವಿ.ಬುಕ್ಕ I ಮತ್ತು ಬ.ಫಿರೋಜ್ ಶಾಹ ಯುದ್ಧ
· ಕ್ರಿ.ಶ. ೧೩೯೮-೯೯ ವಿ.ಹರಿಹರ II ಮತ್ತು ಬ.ಫಿರೋಜ್ ಶಾಹ ನಡುವೆ ಯುದ್ಧ 
· ಕ್ರಿ.ಶ. ೧೪೨೨-೨೩ ವಿ.ದೇವರಾಯ II ಮತ್ತು ಬ.ಅಹಮದ್ ಶಾಹ () ನಡುವೆ ಯುದ್ಧ
· ಕ್ರಿ.ಶ. ೧೪೩೫-೩೬ ವಿ.ದೇವರಾಯ II ಮತ್ತು ಅಲ್ಲಾವುದ್ದಿನ್ ನಡುವೆ ಯುದ್ಧ
· ಕ್ರಿ.ಶ. ೧೪೪೩-೪೪ ವಿ.ದೇವರಾಯ II ಮತ್ತು ಬ.ಅಲ್ಲಾವುದ್ದೀನ್ ನಡುವೆ ಯುದ್ಧ
· ಕ್ರಿ.ಶ. ೧೪೬೮-೬೯ ಬ.ಮಹಮ್ಮದ್ ಶಾಹ IIIನೇಯ ಕಾಲದಲ್ಲಿ ಕೋಟೆಯ ಕಾಟಿ ದರ್ವಾಜ್ ನಿರ್ಮಾಣ
· ಕ್ರಿ.ಶ. ೧೪೬೯-೭೦ ಬ.ಮಹಮ್ಮದ್ ಶಾಹ IIIನೇಯ ಕಾಲದಲ್ಲಿ ಕೋಟೆಯ ಮಕ್ಕಾ ದರ್ವಾಜ್ ನಿರ್ಮಾಣ
· ಕ್ರಿ.ಶ. ೧೪೭೭-೭೮ ಅ.ಅಲಿ ಆದಿಲ್ ಶಾಹ ನ Iನೇ ಕಾಲದಲ್ಲಿ ಒಂದು ಮಸೀದಿಯ ನಿರ್ಮಾಣ
· ಕ್ರಿ.ಶ. ೧೪೮೦-೮೧ ಬ.ಮಹಮ್ಮದ್ ಶಾಹನ ಕಾಲದಲ್ಲಿ ಒಂದು ಕಟ್ಟಡ ನಿರ್ಮಾಣ
· ಕ್ರಿ.ಶ. ೧೪೯೧-೧೫೦೩ ವಿ.ನರಸನಾಯಕ್ ಮತ್ತು ಆ.ಯುಸುಫ್ ಆದಿಲ್ ಖಾನ್ ನಡುವೆ ಯುದ್ಧ ಕೋಟೆ ನರಸನಾಯಕನ ವಶ
· ಕ್ರಿ.ಶ. ೧೫೦೬ ಆ.ಯುಸುಫ್ ಆದಿಲ್ ಶಾಹ ನ ಕಾಲದಲ್ಲಿ ಭಾವಿ (ಶಂಕರಚೌರಿ) ಯ ನಿರ್ಮಾನ
· ಕ್ರಿ.ಶ. ೧೫೦೫ ರಿಂದ ೧೫೦೯ ವಿ.ನರಸಿಂಹ ಮತ್ತು ಅ.ಯುಸುಫ್ ಆದಿಲ್ ಶಾಹ ನಡುವೆ ಯುದ್ಧ
· ಕ್ರಿ.ಶ. ೧೫೧೦ ಬ.ಮಹಮ್ಮದ್ ಶಾಹ ನ ಕಾಲದಲ್ಲಿ ಏಕ ಮಿನಾರ್ ಮಸೀದಿಯ ನಿರ್ಮಾಣ
· ಕ್ರಿ.ಶ. ೧೫೧೩-೧೪ ಬ.ಮಹಮ್ಮದ್ ಶಾಹ ನ ಕಾಲದಲ್ಲಿ ಏಕ ಮಿನಾರ್ ಮಸೀದಿಯ ನಿರ್ಮಾಣ
· ಕ್ರಿ.ಶ. ೧೫೧೫ ಅ.ಇಸ್ಮಾಯಿಲ್ ಆದಿಲ್ ಶಾಹ ನ ಕಾಲದಲ್ಲಿ ಒಂದು ಮಸೀದಿಯ ನಿರ್ಮಾಣ
· ಕ್ರಿ.ಶ. ೧೫೨೦ ವಿ.ಕೃಷ್ಣರಾಯ ಆ.ಇಸ್ಮಾಯಿಲ್ ಆದಿಲ್ ಶಾಹ ನಡುವೆ ಯುದ್ಧ ಕೋಟೆ ಕೃಷ್ಣದೇವರಾಯನ ವಶ
· ಕ್ರಿ.ಶ. ೧೫೩೦-೩೧ ಬಿ.ಅಚ್ಚುತರಾಯ ಮತ್ತು ಆ.ಇಸ್ಮಾಯಿಲ್ ಆದಿಲ್ ಶಾಹ ನ ನಡುವೆ ಯುದ್ಧ ಕೋಟೆ ೧ ಇಸ್ಮಾಯಿಲ್ ಆದಿಲ್ ಶಾಹ ನ ವಶ
· ಕ್ರಿ.ಶ. ೧೫೪೬-೪೭ ಅ.ಇಬ್ರಾಹಿಮ್ ಆದಿಲ್ ಶಾಹ ನಿಂದ ಅಂಧೇರಿ ಚೌಡಿಯ ಹತ್ತಿರವಿರುವ ಕೊತ್ತಳದ ನಿರ್ಮಾಣ
· ಕ್ರಿ. ಶ. ೧೭೫೦-೫೧ ಅ. ಇಬ್ರಾಹಿಮ್ ಆದಿಲ್ ಶಾಹನಿಂದ ಖುಶ್ರೌ ಬುರ್ಜ್‌ನ ಹತ್ತಿರದ ಕೊತ್ತಾಳದ  ನಿರ್ಮಾಣ
· ಕ್ರಿ.ಶ. ೧೫೪೮-೪೯ ಅ,ಇಬ್ರಾಹಿಮ್ ಆದಿಲ್ ಶಾಹನಿಂದ ಕೋಟೆಯ ಕಾಟಿ ದರ್ವಾಜ ನಿರ್ಮಾಣ
· ಕ್ರಿ.ಶ. ೧೫೫೦ ಅ.ಇಬ್ರಾಹಿಂ ಆದಿಲ್ ಶಾಹಿನಿಂದ ಅಂಧೇರಿ ‌ಚೌಡಿಯ ಹತ್ತಿರದ ಕಟ್ಟಡದ ನಿರ್ಮಾಣ
· ಕ್ರಿ.ಶ.೧೫೫೧ ವಿ.ರಾಮರಾಯ ಮತ್ತು ಆ. ಇಬ್ರಾಹಿಮ್ ಆದಿಲ್ ಶಾಹಾ ನಡುವೆ ಯುದ್ದ ಕೋಟೆ ರಾಮರಾಯನ ವಶ.
· ಕ್ರಿ.ಶ. ೧೫೫೧ ವಿ.ಸದಾಶಿವ ರಾಯನಿಂದ ನಾವಿದರಿಗೆ ಭೂಮಿದಾನ
· ಕ್ರಿ.ಶ. ೧೫೫೩ ವಿ.ಸದಾಶಿವ ರಾಯನಿಂದ ಒಂದು ದೇವರಿಗೆ ಹಣದ ದಾನ
· ಕ್ರಿ.ಶ. ೧೫೫೮ ವಿ.ರಾಮರಾಯನಿಂದ ರಾಯಚೂರಿನ ಬೋವಿಗಳಿಗೆ ಕೆಲವು ಹಕ್ಕುಗಳ ದಾನ
· ಕ್ರಿ.ಶ. ೧೫೬೦ ವಿ.ರಾಮರಾಯ ಮತ್ತು ಮುಸ್ಲಿಂ ಕೂಟದ ನಡುವೆ ಯುದ್ದ ಕೋಟೆ ಮುಸ್ಮಿಮರ ವಶ
· ಕ್ರಿ.ಶ. ೧೫೬೫ ಅ.ಅಲಿ ಆದಿಲ್ ಶಾಹನಿಂದ ಕೋಟೆಯ ಶಾಹ ಬುರ್ಜಿನ ನಿರ್ಮಾಣ
· ಕ್ರಿ.ಶ. ೧೫೬೫ ಅ.ಅಲಿ ಆದಿಲ್ ಶಾಹನಿಂದ ಕೋಟೆಯ ತಾಹಿರ್ ಬುರ್ಜಿನ ನಿರ್ಮಾಣ
· ಕ್ರಿ.ಶ. ೧೫೭೦ ಅ.ಇಬ್ರಾಹಿಮ್ ಆದಿಲ್ ಶಾಹ ಋ ನಿಂದ ಕೋಟೆಯ ದಿಡ್ಡಿ ಬಾಗಿಲು ಮತ್ತು ಬಾವಿ (ಬಂದ ಬೌಡಿ)ಗಳ ನಿರ್ಮಾಣ.
· ಕ್ರಿ.ಶ. ೧೫೮೨ ಅ.ಇಬ್ರಾಹಿಮ್ ಶಾಹ ಋ ನಿಂದ ಕೋಟೆಯ ತಮಕ್ಕುಲ್ ದಿಡ್ಡಿಯ ನಿರ್ಮಾಣ.
· ಕ್ರಿ.ಶ ೧೫೮೨-೮೩ ಅ.ಇಬ್ರಾಹಿಮ್ ಆದಿಲ್ ಶಾಹನಿಂದ ಕೋಟೆಯ ಆಲ್ ಬುರ್ಜ್ ನ ನಿರ್ಮಾಣ
· ಕ್ರಿ.ಶ. ೧೫೮೯ ಅ.ಇಬ್ರಾಹಿಮ್ ಆದಿಲ್ ಶಾಹನಿಂದ ಕೋಟೆಯ ಒಂದು ಬುರ್ಜ್ ನ ನಿರ್ಮಾಣ
· ಕ್ರಿ.ಶ. ೧೬೦೯ ಅ.ಇಬ್ರಾಹೀಮ್ ಆದಿಲ್ ಶಾಹನಿಂದ ಗೋಪುರ ಮತ್ತು ಬುರ್ಜ್ ನ ನಿರ್ಮಾಣ
· ಕ್ರಿ.ಶ. ೧೬೧೯ ಅ.ಇಬ್ರಾಹೀಮ್ ಅದಿಲ್ ಶಾಹ ನ ಕಾಲದಲ್ಲಿ ಕೋಟೆಯ ಕಾಟಿದರವಾಜದಲ್ಲಿ ಕ್ಮಾನು ಮತ್ತು ಕೊಠಡಿ ಜಾಮಿ ಮಸೀದಿ ಕಣಜ ಮತ್ತು ಲೋಹಾರ ವಾಡದಲ್ಲಿಯ ಮನೀದಿಗಳ ನಿರ್ಮಾಣ.
· ಕ್ರಿ.ಶ. ೧೬೨೨-೨೩ ಅ.ಮಹ್ಮದ್ ಶಾಹನ ಕಾಲದಲ್ಲಿ ಕೋಟೆಯ ಸರಾಫ್ ಬಜಾರನಲ್ಲಿರುವ ಮಸೀದಿಗಳ ನಿರ್ಮಾಣ
· ಕ್ರಿ.ಶ. ೧೬೨೮-೨೯ ಅ.ಮಹ್ಮದ್ ಶಾಹನ ಕಾಲದಲ್ಲಿ ಕೋಟೆ ಖಾದರೀಯ್ಯ ಬುರ್ಜ್ ನಿರ್ಮಾಣ.
· ಕ್ರಿ.ಶ. ೧೬೨೯-೩೦ ಖುಶ್ರೌ ಬುರ್ಜ್ ನ ನಿರ್ಮಾಣ.
· ಕ್ರಿ.ಶ. ೧೬೭೦-೭೧ ಅ.ಸಿಕಂದರ್ ಶಾಹನ ಕಾಲದಲ್ಲಿ ಕೋಟೆಯ ಸಿಕಂದರಿ ದರವಾಜ ನಿರ್ಮಾಣ
· ಕ್ರಿ.ಶ. ೧೬೭೩-೭೪ ಯರೀಮ್ ಶಾಹನ ಮಸೀದಿಯ ನಿರ್ಮಾಣ
· ಕ್ರಿ.ಶ. ೧೭೪೯ ಕೋಟೆಯ ಫತೇ ಬುರ್ಜ್ ನ ಪುನರ್ ನಿರ್ಮಾಣ
 
ರಾಯಚೂರು ಕೋಟೆಯ ನಕಾಶೆಯಲ್ಲಿ ಕಾಣುವ ಹೆಸರುಗಳು
· ಮಕ್ಕಳ ದರವಾಜ್
· ಬ್ರಿಟೀಶರ ಮದ್ದು ಗುಂಡಿನ ಗ್ರಾಮ
· ಸೈಲಾನಿ ಶಾಹ ದರ್ಗಾ
· ಕೋಟೆ ಕಟ್ಟಿದ ದಿನಾಂಕವನ್ನು ತಿಳಿಸುವ ಕನ್ನಡ ಶಾಸನ
· ಸೈಲಾನಿ ದರ್ವಾಜ(ಬಾಗಿಲು)
· ಪುಷ್ಕರಣಿ
· ಶೇಖ್ ಮಿಯಾ ಸಾಹೇಬರ ದರ್ಗಾ ಮತ್ತು ಮಸೀದಿ
· ಕಾಲೀ ಮಸೀದಿ
· ರಾಜವಾಡೆ
· ರಾಜವಾಡೆಗೆ ಹೋಗುವ ಮೆಟ್ಟಿಲು
· ಅಸರ್ ಶರೀಫ್
· ಪ್ರಾಚೀನ ಹಿಂದೂ ಅರಮನೆ
· ಜಾಮಿಯಾ ಮಸೀದಿ
· ಹಾಅರ್ ಬೇಗ್ ಮಸೀದಿ
· ಮೀರ್ ಹಸನ್ ಸಾಹೇಬರ ದರ್ಗಾ
· ದಫ್ತತರ್ ಕಿ ಮಸೀದಿ
· ಸಿಕಂದರೀ ದರ್ವಾಜ ಮತ್ತು ಮಸೀದಿ
· ಶಾಹ ಅಬುತಾಹ ಹುಸೇನಿ ದರ್ಗಾ
· ನವರಂಗ್ ದರ್ವಾಜ (ಬಾಗಿಲು)
· ಏಕ್ ಮಿ ಆರ್ ಮಸೀದಿ
· ಯತೀಮ್ ಶಹ ಮಸೀದಿ
· ಕಾಟಾಇ ರರ್ವಾಜ (ಬಾಗಿಲು)
· ಅಂದೇರಿ ಬೌಡಿ (ಭಾವಿ)
· ಖಾಸ್ ಬೌಡಿ (ಭಾವಿ)
· ಕಂದಕ್ ದರ್ವಾಜ (ಬಾಗಿಲು)
· ದೋಡ್ಡಿ ದರ್ವಾಜ (ಬಾಗಿಲು)
· ಉಸ್ಮಾನಿಯಾ ಮಾರ್ಕೆಟ್
· ಸಿಂಧನೂರು ತಾಲೂಕ
· ಮುಕ್ಕುಂದಾ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೩ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ
·  
· [image: https://kanaja.karnataka.gov.in/wp-content/uploads/2011/11/28_Raichur-300x218.jpg]
· ಮುಕ್ಕುಂದಿಯಂಥ ಊರಿಲ್ಲ ಮುರಾರಿಯಂತ ದೇವರಿಲ್ಲ ಎನ್ನುವ ನಾಣ್ನುಡಿಯಂತೆ ಪ್ರಸಿದ್ಧವಾಗಿರುವ ಇದೊಂದು ಐತಿಹಾಸಿಕ ಸ್ಥಳ. ಇಲ್ಲಿ ಸಿಂಧರ ಕಾಲದ ಮೂರು ಶಿಲಾಶಾಸನಗಳಿವೆ. ಮುರಾರಿ ರಂಗ, ಬಾಜೇಶ್ವರ ಎಂಬ ಎರಡು ದೇವಸ್ಥಾನಗಳಿವೆ ಊರಿನ ಪ್ರವೇಶ ಮಾರ್ಗದಲ್ಲಿ ಇರುವ ಕಲ್ಲಿನ ಕಟ್ಟಡದ ಹಳೆಯ ಮುರಾರಿ ದೇವಾಲಯ ನೋಡತಕ್ಕದಾಗಿದೆ. ಇಲ್ಲಿ ರಥದ ಪೂರ ಕಂಚಗಾರ ಬಜಾರ ಎಂಬ ಊರಿನ ಭಾಗಗಳನ್ನು ಇಲ್ಲಿನ ಜನ ತೋರಿಸುತ್ತಾರೆ. ಹೊಯ್ಸಳ ಮಾದರಿಯ ಈಶ್ವರ ದೇವಾಲಯ ಹಾಗೂ ಮುರಾರಿ ರಂಗನ ಮೂರ್ತಿಯು ನಿಂತ ನಿಲುವಿನ ಸದೃಢ ಮೈಕಟ್ಟಿನಂತೆ ಕಾಣುವ ಚೆಲುವಾದ ವಿಗ್ರಹವಾಗಿದೆ. ತುಂಗಭದ್ರಾ ನದಿಯು ಇಲ್ಲಿಯ ವಿಶೇಷವೆಂದರೆ ಅದು ಇಲ್ಲಿ ಪಶ್ಚಿಮವಾಹಿನಿಯಾಗಿ ಹರಿಯುತ್ತದೆ. ಕರಿ ವೀರಯ್ಯ ಹಾಗೂ ಖಾದರಲಿ ಎಂದು ಹಿಂದೂ- ಮುಸಲ್ಮಾನ ಸಂತರ ಭಾವೈಕ್ಯತೆಯ ದ್ಯೋತಕವಾಗಿರುವ ಈ ಸುಕ್ಷೇತ್ರವನ್ನು ಒಮ್ಮೆ ಸಂದರ್ಶಿಸತಕ್ಕದ್ದು.
·  
· ಅಂಬಾಮಠ
· [ಸಿದ್ದ ಪರ್ವತ]
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೩ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ
· [image: https://kanaja.karnataka.gov.in/wp-content/uploads/2011/11/29_Raichur-300x218.jpg]
· ಸಿಂಧನೂರು ತಾಲೂಕಿನ ಆಗ್ನೇಯ ದಿಕ್ಕಿಗೆ ೧೫ ಕಿ.ಮಿ. ದೂರದಲ್ಲಿ ಶ್ರೀ ಅಂಬಾದೇವಿ ಸುಕ್ಷೇತ್ರವಿದೆ. ಸಿದ್ದ ಪರ್ವತ ಎಂದೇ ಪ್ರಸಿದ್ದವಾಗಿರುವ ಈ ಕ್ಷೇತ್ರದಲ್ಲಿ ಪ್ರತಿ ವರ್ಷ ಬನದ ಹುಣ್ಣಿಮೆಯಂದು ಮೂರು ದಿನಗಳ ಕಾಲ ರಥೋತ್ಸವ. ಪೂರ್ಣ ಕುಂಭ ಮುಂತಾದ ಧಾರ್ಮಿಕ ಕಾರ್ಯಗಳು ಜರುಗುತ್ತವೆ. ಬೇರೆ ಬೇರೆ ರಾಜ್ಯಗಳಿಂದಲೂ ಭಕ್ತಾದಿಗಳು ಆಗಮಿಸುತ್ತಾರೆ ಈ ಕ್ಷೇತ್ರದ ಸುತ್ತಮುತ್ತಲೂ ಬೆಟ್ಟಗುಡ್ಡಗಳಿವೆ ಇದರಲ್ಲಿ ಬೊದಿಗುಡ್ಡ ೧೯೯೨ ಅಡಿಗಳಷ್ಟು ಎತ್ತರವಿದೆ ಚಿದಾನಂದ ಅವಧೂತರು ದೇವಿಯನ್ನು ಕುರಿತು ಘನಘೋರ ತಪಸ್ಸು ಮಾಡಿ ಶ್ರೀದೇವಿಯನ್ನು ಆಹ್ವಾನಗೊಳಿಸಿದರು. ಇವರು ತಪಸ್ಸಿನ ಪ್ರಭಾವಕ್ಕೆ ಪ್ರಸನ್ನಳಾದ ದೇವಿಯು ಬಳಗಮುಖಿ ಎಂಬ ಸೌಮ್ಯರೂಪದಿಂದ ರರ್ಶನಗೈದಳು ಎಂಬ ಇತಿಹಾಸವಿದೆ. ಚಿದಾನಂದ ಅವಧೂತರು ವಾಸಿಸಿದ ಸ್ಥಳವಾಗಿದ್ದರಿಂದ ಈ ಸ್ಥಳಕ್ಕೆ ಚಿದಾನಂದಮಠ ಎಂದು ಕರೆಯುತ್ತಾರೆ.
·  
· ರೌಡಕುಂದ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೭ ಕಿ.ಮೀ
· 
· ಸಿಂಧನೂರಿನಿಂದ ೧೭ ಕಿ.ಮಿ. ಅಂತರದಲ್ಲಿರುವ ರೌಡಕುಂದ ಗೊರೇಬಾಳ ಗ್ರಾಮದಿಂದ ಪೂರ್ವಕ್ಕೆ ೯ ಕಿ.ಮಿ. ದೂರದಲ್ಲಿದೆ. ಬೆಟ್ಟಾದ ಮೇಲಿರುವ ರಂಗನಾಥ ದೇವಸ್ಥಾನದಿಂದಾಗಿ ಈ ಸ್ಥಳ ಮಹತ್ವ ಪಡೆದುಕೊಂಡಿದೆ. ಈ ದೇವಸ್ಥಾನವನು ಬಂಡೆರಂಗನಾಥ ದೇವಸ್ಥಾನ ಎಂದು ಕರೆಯುತ್ತಾರೆ. ಇದೊಂದು ಐತಿಹಾಸಿಕ ಸ್ಥಳವಾಗಿದೆ. ಈ ಗ್ರಾಮದ ಪಶ್ಚಿಮಕ್ಕೆ ೨ ಗುಡ್ಡಗಳಿದ್ದು ೧೬ ಹಾಗೂ ೧೭ನೇ ಶತಮಾನಕ್ಕೆ ಸೇರಿದ ಕೋಟೆಯೊಂದು ಬೆಟ್ಟದ ಮೇಲಿದೆ. ಈ ಎರಡು ಬೆಟ್ಟಗಳ ನಡುವೆ ಕಣಿವೆಯಲ್ಲಿ ಹಾಗೂ ಬೆಟ್ಟದ ೨೮ ಇಳಿ ಜಾರಿನಲ್ಲಿ ಅನೇಕ ಪುರಾತನ ಅವಶೇಷಗಳು ದೊರೆತಿವೆ. ಬೆಟ್ಟದ ಮೇಲಿರುವ ದೇವಸ್ಥಾನ ಇದನ್ನು ತಾಲೂಕಿನ “ಮರಿತಿರುಪತಿ” ಎಂಬ ಅನ್ವರ್ಥಕನಾಮದಿಂದ ಕರೆಯುತ್ತಾರೆ.
·  
· ಜವಳಗೇರ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೩ ಕಿ.ಮೀ

· ಸಿಂಧನೂರು-ರಾಯಚೂರು ಮುಖ್ಯರಸ್ತೆಯಲ್ಲಿರುವ ಜವಳಗೇರ ತಾಲೂಕು ಕೇಂದ್ರದಿಂದ ಉತ್ತರ ದಿಕ್ಕಿಗೆ ೧೩ ಕಿ.ಮಿ. ಅಂತರದಲ್ಲಿದೆ, ಜವಳಗೇರಾ ಗ್ರಾಮದಲ್ಲಿ ಶ್ರೀವೆಂಕಟರಮಣನ ಪ್ರಾಚೀನ ದೇವಸ್ಥಾನವಿದೆ ಹಾಗೂ ಒಂದು ಕ್ಯಾಥೊಲಿಕ ಚರ್ಚ್ ಕೂಡಿ ಇದೆ.
· ಕ್ರಿ.ಶ. ಸುಮಾರು ೧೫ನೇ ಶತಮಾನದಲ್ಲಿ ಸಮಾಂತರ-ಮಾಂಡಲಿಕರ ಆಳ್ವಿಕೆ ಮುಗಿದು ನಾಳಗಾವುಂಡರ ಆಳ್ವಿಕೆಗೆ ಒಳಪಟ್ಟಿತ್ತೆಂದು ತಿಳಿದು ಬರುತ್ತದೆ. ಪ್ರತಿ ವರ್ಷ ಶ್ರೀ ವೆಂಕಟರಮಣ ಜಾತ್ರೆ ವಿಜೃಂಭಣೆಯಿಂದ ಜರುಗುತ್ತದೆ.
·  
· ಬಳಗಾನೂರು
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೯ ಕಿ.ಮೀ
ತಾಲೂಕ ಕೇಂದ್ರದಿಂದ: ೩೫ ಕಿ.ಮೀ
·  
· 
· ಇದೊಂದು ಐತಿಹಾಸಿಕ ಸ್ಥಳವಾಗಿದೆ. ಇಲ್ಲಿ ಲಕ್ಷ್ಮಿ ನಾರಾಯಣ ಹಾಗೂ ನಗರೇಶ್ವರ ದೇವಸ್ಥಾನಗಳಿವೆ ಚಾಳುಕ್ಯರ ಕಾಲದ ೨ ಶಿಲಾಶಾಸನಗಳಿವೆ. ಬಳಗನೂರಿನಲ್ಲಿ ಪ್ರಸಿದ್ದವಾದ ಒಂದು ಹನುಮಂತನ ದೇವಸ್ಥಾನವಿದೆ, ಗರ್ಭಗುಡಿಯಲ್ಲಿ ಆರು ಅಡಿ ಎತ್ತರದ ಭೀಮಾಕೃತಿಯ ಭವ್ಯವಾದ ಮೂರ್ತಿ ಇದೆ. ವೈಶಾಖ-ಶುದ್ಧ ಪೂರ್ಣಿಮೆಯಂದು ರಥೋತ್ಸವ ನಡೆಯುತ್ತದೆ, ನಗರೇಶ್ವರ ದೇವಾಲಯದ ಶಾಸನವೊಂದರಲ್ಲಿ ನಗರೇಶ್ವರನನ್ನು ಕುರಿತ ಸಂಸ್ಕೃತ ಪದ್ಯವೊಂದು ಮತ್ತು ವೈಶ್ಯರನ್ನು ಕುರಿತು ವರ್ಣನೆಯೊಂದಿದೆ.
·  
· ಚಡೇಸೂಗೂರು ಆಲಂಬಾಷಾ ದರ್ಗಾ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೦೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೫ ಕಿ.ಮೀ

· ಸಿಂಧನೂರು ಬಳ್ಳಾರಿ ಮುಖ್ಯರಸ್ತೆಯಲ್ಲಿರುವ ಹಾಗೂ ಸಿಂಧನೂರು ತಾಲೂಕಿನ ಗಡಿಭಾಗದಲ್ಲಿ ತುಂಗಾ-ಭದ್ರ ನದಿಯ ತಟದಲ್ಲಿ ನೆಲೆಗೊಂಡಿರುವ ಕ್ಷೇತ್ರವು ತಾಲೂಕಿನಿಂದ ೨೦ ಕಿ.ಮಿ ದೂರದಲ್ಲಿದೆ ಇಲ್ಲಿರುವ ಆಲಂಬಾಷಾ ದರ್ಗಾವು ಅತ್ಯಂತ ಪ್ರಸಿದ್ಧವಾಗಿದ್ದು, ಹಿಂದೂ-ಮುಸ್ಲಿಂರ ಭಾವೈಕ್ಯದ ಪ್ರತೀಕವಾಗಿದೆ ಆಲಂಬಾಷ ಉರುಸು ಅತ್ಯಂತ ಖ್ಯಾತಿ ಪಡೆದಿದ್ದು ದೂರದ ಮುಂಬಯಿ ಹಾಗೂ ಬೇರೆ ಬೇರೆ ರಾಜ್ಯಗಳಿಂದ ಖವ್ವಾಲಿ ಹಾಡಲು ಪ್ರತಿಭಾವಂತ ಕಲಾವಿದರು ಆಗಮಿಸುತ್ತಾರೆ. ಈ ಗ್ರಾಮದಲ್ಲಿ “ಕೃಷಿ ಅಭಿವೃದ್ಧಿ ಕೇಂದ್ರ” ವಿದೆ. ಇದು ರೈತ ಮಕ್ಕಳಿಗೆ ಗ್ರಾಮೀಣ ಕೃಷಿ ಕೈಗಾರಿಕ ಕೇಂದ್ರವಿದೆ ಈ ಕೇಂದ್ರ ೧೯೬೬ರಲ್ಲಿ ಸ್ಥಾಪಿತವಾಗಿದೆ.
·  
· ಗಾಂಧಿನಗರ ಶಿವಲಿಂಗ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೦೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೫ ಕಿ.ಮೀ
· [image: https://kanaja.karnataka.gov.in/wp-content/uploads/2011/11/34_Raichur-300x217.jpg]
· ಸಿಂಧನೂರಿನಲ್ಲಿ ಇತ್ತೀಚಿಗಷ್ಟೆ ಉದ್ಘಾಟನೆಯಾದ ಶಿವಲಿಂಗ ದೇವಸ್ಥಾನವು ಅಪಾರ ವೆಚ್ಚದೊಂದಿಗೆ ನಿರ್ಮಾಣವಾಗಿದೆ. ಈ ಕ್ಷೇತ್ರವು ನೋಡುಗರ ಕಣ್ಮನ ಸೆಳೆಯುತ್ತದೆ. ಇದು ತಾಲೂಕಾ ಕೇಂದ್ರದಿಂದ ಗಂಗಾವತಿಗೆ ಹೋಗುವ ರಸ್ತೆಯಿಂದ ಪಶ್ಚಿಮಕ್ಕೆ ನೆಲೆಗೊಂಡಿರುವ ಈ ಕ್ಷೇತ್ರವು ರೈತ ಮುಖಂಡರು ಈ ದೇವಸ್ಥಾನದ ನಿರ್ಮಾಣದಲ್ಲಿ ತಮ್ಮ ತನು-ಮನ-ಧನದಿಂದ ಸಹಾಯ ಮಾಡಿ ಇದನ್ನೊಂದು ಪ್ರೇಕ್ಷಣೀಯ ಸ್ಥಳವನ್ನಾಗಿಸಿದ್ದಾರೆ.
·  
· ಗೊರೆಬಾಳ ಶ್ರೀ ಶರಣಬಸವೇಶ್ವರ ವಿಗ್ರಹ
· ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೦೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೮ ಕಿ.ಮೀ
· 
· ಸಿಂಧನೂರು-ಗಂಗಾವತಿ ಮುಖ್ಯರಸ್ತೆಯಲ್ಲಿರುವ ಶ್ರೀ ಶರಣಬಸವೇಶ್ವರ ದೇವಸ್ಥಾನದಿಂದ ಪ್ರಸಿದ್ಧವಾಗಿದೆ. ತನ್ನದೇ ಕಲ್ಯಾಣ ಮಂಟಪ ಹೊಂದಿರುವ ಈ ದೇವಸ್ಥಾನ ಹಲವಾರು ಸಾಮೂಹಿಕ ವಿವಾಹಗಳನ್ನು ಏರ್ಪಡಿಸಿ ಸಮಾಜಸೇವೆ ಮೆರೆದಿದೆ.
ಮಾನ್ವಿ ತಾಲೂಕ ದರ್ಶನ
ಕಲ್ಲೂರು ಮಾರುಟೇಶ್ವರ ದೇವಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೨೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ

ಈ ಗ್ರಾಮದ ಸುತ್ತಲೂ ಕಗ್ಗಲ್ಲಿನ ಬೆಟ್ಟಗಳಿವೆ. ಇಲ್ಲಿ ೧೩-೧೪ನೇಯ ಶತಮಾನಕ್ಕೆ ಸೇರಿರಬಹುದಾಗ ಬಹಳಷ್ಟು ಅವಶೇಷಗಳಿವೆ. ಇಲ್ಲಿ ಐದು ದ್ವಾರಗಳಿದ್ದು ಇವು ಮಹಮ್ಮದೀಯರಿಂದ ನಿರ್ಮಿಸಲ್ಪಟ್ಟಿವೆ ಎಂದು ತಿಳಿದು ಬಂದಿದೆ. ಈ ಊರಿನ ಚಾವಡಿಯ ಚಾವಣಿಯಲ್ಲಿ ಮರದಲ್ಲಿ ಕೆತ್ತಲ್ಪಟ್ಟ ಶಾಸನವೊಂದು ಸಿಕ್ಕಿದೆ. ಇದರ ಪ್ರಕಾರ ಇಲ್ಲಿ ಐದು ದ್ವಾರಗಳು (ಹೆಬ್ಬಾಗಿಲುಗಳು) ಆದಿಲ್ ಷಾಹಿ ಅಗಾಖುಸ್ರುವಿನಿಂದ ನಿರ್ಮಿತವಾಗಿವೆ. ಕಲ್ಲೂರಿನ ಸುತ್ತ ಮುತ್ತ ಸುಮಾರು ೬ ದೇವಾಲಯಗಳಿವೆ ಇವುಗಳಲ್ಲಿ ಮಾರ್ಕೆಂಡೇಶ್ವರನ ದೇವಾಲಯವು ಅತ್ಯಂತ ಮುಖ್ಯವಾದದ್ದು ಇಲ್ಲಿ ಕಲ್ಯಾಣಚಾಲುಕ್ಯರಿಗೆ ಸೇರಿದ ಅನೇಕ ಶಾಸನಗಳೂ ದೊರಕಿವೆ. ಈ ಊರಿನಲ್ಲಿ ಪ್ರಸಿದ್ಧವಾದ ಲಕ್ಷ್ಮೀ ದೇವಸ್ಥಾನವಿದೆ. ಇಲ್ಲಿಗೆ ಮಹಾರಾಷ್ಟ್ರ ಆಂಧ್ರಪ್ರದೇಶದಿಂದ ಭಕ್ತಾದಿಗಳು ಆಗಮಿಸುತ್ತಾರೆ. ೧೮ನೇ ಶತಮಾನದಲ್ಲಿ ಶ್ರೀ ರಾಘವೇಂದ್ರ ಸ್ವಾಮಿಗಳು ಸಂಚಾರ ಮಾಡುತ್ತಾ ಇಲ್ಲಿ ಕೆಲ ಸಮಯ ತಂಗಿದ್ದರು ಸ್ಥಳೀಯ ಲಿಂಗಣ್ಣ ಕವಿಯ ಕಾವ್ಯವನ್ನು ಮೆಚ್ಚಿ ಅವರನ್ನು ಲಿಂಗಣ್ಣಾಚಾರ್ಯರೆಂದು ಕರೆದಿರುವುದಾಗಿ ಇತಿಹಾಸದಲ್ಲಿ ತಿಳಿಯುತ್ತದೆ.
ಇಲ್ಲಿ ಆದಿಲ್ ಶಾಹಿ ಕಾಲದಿಂದ ಪ್ರಸಿದ್ಧವಾದ ಶ್ರೀ ಮಹಾಲಕ್ಷ್ಮೀ ದೇವಸ್ಥಾನವಿದೆ. ಅನೇಕ ಭಕ್ತರು ಇಲ್ಲಿ ಸೇವೆ ಮಾಡುತ್ತಾರೆ.
 
ನೀರಮಾನ್ವಿ ಯಲ್ಲಮ್ಮ ಗುಡಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೪೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೦ ಕಿ.ಮೀ
ನೀರಮಾನ್ವಿಯ ರೇಣುಕಾ ಯಲ್ಲಮ್ಮ ದೇವಸ್ಥಾನವಿದೆ. ಇಲ್ಲಿ ವರ್ಷಕ್ಕೊಮ್ಮೆ ದೊಡ್ಡದಾದ ಜಾತ್ರೆ ನಡೆಯುತ್ತದೆ. ದೇಶದ ನಾನಾ ಭಾಗಗಳಿಂದ ಭಕ್ತರು ಸೇರುತ್ತಾರೆ ಇದು ರಾಯಚೂರು ಮಾನ್ವಿ ಹೆದ್ದಾರಿಯಲ್ಲಿದೆ.
 
ತ್ರೈಯಾಂಬಕೇಶ್ವರ ದೇವಾಲಯ ಕವಿತಾಳ : ಪ್ರಾಚೀನ ಕಾಲದ ಪ್ರಾಕೃತಿಕ ಗುಹೆಗಳ ತಾಣ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೪೦ ಕಿ.ಮೀ

ಕವಿತಾಳ ಗ್ರಾಮದ ನೈರುತ್ಯದಲ್ಲಿ ಒಂದು ಬೆಟ್ಟವಿದೆ. ಇದರಲ್ಲಿ ಅನೇಕ ಪ್ರಾಕೃತಿಕ ಗುಹೆಗಳಿವೆ. ಇಲ್ಲಿ ಕಲ್ಲಿನ ಆಯುಧಗಳು ಕಬ್ಬಿಣದ ಅದಿರು, ಪ್ರಾಚೀನ ಮಡಿಕೆ ಕುಡಿಕೆಯ ಚೂರುಗಳು ದೊರಕಿವೆ. ಬೂದುಗುಡ್ಡೆಯ ದೇವಸ್ಥಾನದಲ್ಲಿ ಪ್ರಾಚೀನ ಕಾಲದ ಕುಲುಮೆ ಇರುವುದು ಪತ್ತೆಯಾಗಿದೆ. ತ್ರಯಂಬುಕೇಶ್ವರು ದೇವಾಲಯವೇ ಇಲ್ಲಿ ಪ್ರಸಿದ್ಧ ಸ್ಮಾರಕ. ಇದು ಮಧ್ಯಕಾಲೀನ ದೇವಾಲಯವಾಗಿದೆ. ಈ ದೇವಾಲಯದ ಪಶ್ಚಿಮದ ದೇವಕೋಷ್ಠದಲ್ಲಿ ಸುಂದರವಾದ ಮಹಿಷಾಸುರ ಮರ್ದಿನಿಯ ಶಿಲ್ಪಿವಿದೆ ಕವಿತಾಳಕ್ಕೆ ಉತ್ತರದಲ್ಲಿ ನಾಲ್ಕು ಮೈಲಿ ದೂರದಲ್ಲಿ “ತುಪ್ಪಲದೊಡ್ಡಿ” ಎಂಬ ಗ್ರಾಮವಿದೆ. ಇಲ್ಲಿ ಪ್ರಾಚೀನ ಕಾಲದಲ್ಲಿ ಚಿನ್ನ ತೆಗೆಯುವ ಉದ್ಯಮದ ಅವಶೇಷಗಳು ಕಂಡು ಬಂದಿವೆ. ಕವಿತಾಳ ಗ್ರಾಮವು ಸಾವಯವ ಕೃಷಿ ಪದ್ಧತಿಯ ಮೂಲಕ ಪ್ರಸಿದ್ಧಿಯನ್ನು ಹೊಂದಿರುತ್ತದೆ.
 
ರಾಜಲಬಂಡ ತಿರುವುನಾಲಾ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೫೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೩೦ ಕಿ.ಮೀ
ರಾಜಲಬಂಡ ತಿರುವು ನಾಲಾ ಯೋಜನೆ, ಇದು ರಾಯಚೂರು ಜಿಲ್ಲೆಯ ಏಕೈಕ ಅಣೆಕಟ್ಟು ‌ರಾಯಚೂರು ಮತ್ತು ಮಾನ್ವಿ ತಾಲೂಕಿನ ರೈತರಿಗೆ ಇದೊಂದು ವರವಾಗಿ ಪರಿಣಮಿಸಿದೆ. ಹಿಂದಿನ ಹೈದ್ರಾಬಾದ್ ನಿಜಾಂ ಸರಕಾರ ಮತ್ತು ಮದ್ರಾಸು ಸರಕಾರಗಳು ಈ ಆಣೆಕಟ್ಟು ನಿರ್ಮಿಸುವ ನೀಲ ನಕ್ಷೆ ತಯಾರಿಸಿದ್ದವು. ೧೯೫೦-೬೦ರ ದಶಕದಲ್ಲಿ ಕರ್ನಾಟಕ ಸರಕಾರವು ಈ ಯೋಜನೆಯನ್ನು ಪೂರ್ಣಗೊಳಿಸಿತು ಇಲ್ಲಿ ಸುಂದರ ಉದ್ಯಾನವನವಿದ್ದು ನೋಡಲು ಆಕರ್ಷಣೀಯವಾಗಿದೆ.
 
ವಟಗಲ್ : ಆದಿ ಮಾನವನ ನೆಲೆ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ
ತಾಲೂಕ ಕೇಂದ್ರದಿಂದ: ೫೦ ಕಿ.ಮೀ
ವಟುಗಲ್ಲಿನಲ್ಲಿ ಗುಂಡುಕಲ್ಲುಗಳ ಬೆಟ್ಟಗಳಿವೆ ಇದರಿಂದಲೇ ಈ ಊರಿಗೆ “ವಟುಗಲ್” ಎಂಬ ಹೆಸರು ಪ್ರಾಪ್ತಿಯಾಗಿದೆ. ಆದಿ ಮಾನವ ಶಾಸ್ತ್ರಜ್ಞರು ಇಲ್ಲಿನ ಬೆಟ್ಟಗಳಲ್ಲಿ ಆದಿ ಮಾನವನ ಕುರುಹುಗಳನ್ನು ಗುರುತಿಸಿದ್ದಾರೆ ಮತ್ತು ಬೆಟ್ಟದ ಹದಿನೆಂಟು ಅಡಿ ಆಳದಲ್ಲಿ ಆದಿ ಮಾನವನ ಗೋರಿಗಳನ್ನು ಪತ್ತೆ ಹಚ್ಚಿದ್ದಾರೆ. ಬಸವೇಶ್ವರ ದೇವಸ್ಥಾನ ಇಲ್ಲಿನ ಪ್ರಸಿದ್ಧ ಧಾರ್ಮಿಕ ಸ್ಥಳ ಇಲ್ಲಿ ದೊಡ್ಡ ಜಾತ್ರೆ ಜರುಗುತ್ತದೆ.
 
ಮಾನ್ವಿ ತಾಲೂಕಿನ ಇತರೆ ಪ್ರಮುಖ ಸ್ಥಳಗಳು
ಚೀಕಲಪರ್ವಿ : ವಿಜಯದಾಸರ ಕಟ್ಟೆ.
ಬ್ಯಾಗವಾಟ : ಜಗನ್ನಾಥ ದಾಸರ ಜನ್ಮ ಸ್ಥಳ
ಗೋರ್ಕಲ್ : ಶ್ರೀ ವೆಂಕಟೇಶ್ವರ ದೇವಸ್ಥಾನ
ಲಿಂಗಸೂಗೂರು ತಾಲೂಕ
ಅಶೋಕ ಶಿಲಾ ಶಾಸನ ಮಸ್ಕಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೩೦ ಕಿ.ಮೀ

ರಾಜ್ಯದಲ್ಲಿಯೇ ಅತ್ಯಂತ ಹಳೆಯ ಗ್ರಾಮ ಮಸ್ಕಿ
[ಮಾಸಂಗಿಪುರ]
ಕಿ.ಪೂ. ೨೦೦-೩೦೦ ವರ್ಷಗಳ ಹಳೆಯ ಊರು ಮಸ್ಕಿಯಲ್ಲಿ ದೊರೆತ ಶಾತವಾಹನರಾಜ ಶಾತಮಿಪುತ್ರನ [ಕ್ರಿ.ಶ. ೧೮೬] ಕಾಲದ ನಾಣ್ಯಗಳು ಮತ್ತು ಉತ್ಖನನ ಕಾಲದ [ಕಿ.ಪೂ.೨೦೦-೩೦೦] ಎಲ್ಲವು ಚಕಮಕಿಕಲ್ಲು, ಮಣಿಸರ, ಆಭರಣಗಳೇ ಸಾಕ್ಷಿ ಇಲ್ಲಿ ದೊರೆತ ಎಲ್ಲಾ ಪ್ರಾಚೀನ ಅವಶೇಷಗಳನ್ನು ಹೈದ್ರಾಬಾದ್ ನಿಜಾಮ ಮೀರ್ ಉಸ್ಮಾನ್ ಅಲಿಖಾನ್ ಸಂಗ್ರಹಿಸಿದ್ದರು ಇಂದು ಹೈದ್ರಾಬಾದ್, ದೆಹಲಿ ಮತ್ತು ಮದರಾಸಿನ ವಸ್ತು ಸಂಗ್ರಹಾಲಯದಲ್ಲಿವೆ.
೧೯೧೫ರಲ್ಲಿ ಚಿನ್ನದ ಗಣಿಯ ಇಂಜನಿಯರರಾಗಿದ್ದ ಬಿಡನ್ ಪತ್ತೆಹಚ್ಚಿದ ಅಶೋಕನ ಶಿಲಾಶಾಸನ ಕ್ರಿ.ಪೂ.೨೫೬ರಲ್ಲಿ ಬ್ರಾಹ್ಮಿಲಿಪಿಯಲ್ಲಿ ಬರೆಯಲ್ಪಟ್ಟ ಅಶೋಕನ ಹೆಸರನ್ನು ಒಳಗೊಂಡ ಮೊದಲ ಶಾಸನ ಇದಾಗಿದೆ.
 
ಮುದಗಲ್ಲು ’ವಿಜಯನಗರ ಅರಸರು ಮತ್ತು ಆದಿಲ್ ಶಾಹಿಗಳ ಕದನಕ್ಕೆ ಹೆಸರಾದ ಕಲ್ಲು ಮುದಗಲ್ಲು’
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೮ ಕಿ.ಮೀ
[image: https://kanaja.karnataka.gov.in/wp-content/uploads/2011/11/37_Raichur-300x176.jpg]
ಕ್ರಿ.ಶ. ೧೨೪೯ರ ತಾಮ್ರ ಶಾಸನವೊಂದರ ಪ್ರಕಾರ ದೇವಗಿರಿಯ ಯಾದವರ ಅಮಾತ್ಯನ ಕೇಂದ್ರಸ್ಥಾನ. ಕ್ರಿ.ಶ. ೧೩೧೨ರಲ್ಲಿ ಮಲ್ಲಿಕಾಫರನ ದಾಳಿಗೆ ಕೋಟೆ ಹಾಳಾಯಿತಾದರೂ ಮುದರಂಗಪ್ಪ ಎಂಬುವನಿಂದ ಕಟ್ಟಲ್ಪಟ್ಟ ಬೃಹತ್ ಕೋಟೆ ಸುತ್ತಮುತ್ತ ಕೋಟೆಯ ಮಹಾದ್ವಾರ, ಗೋಡೆಗಳು ಗತವೈಭವ ಸಾರುತ್ತಾ ನಿಂತಿವೆ. ವಿಜಯನಗರದ ಅಭೇದ್ಯ ಕೋಟೆ ಮುದಗಲ್ ಕೋಟೆಯ ಪೂರ್ವದ ಮುಳ್ಳಗಸಿ, ಕಂಬಗಳ ಮೇಲೆ ಕೆತ್ತಿದ ಚಿತ್ರ ಚಿತ್ತಾರಗಳು ಕಂದಕ ಬುರುಜುಗಳು, ಗುಡ್ಡದ ತುದಿಯ ಮೇಲೆ ಬಾಲಾಹಿಸಾರ್ ಕೊತ್ತಲ ೧೪ ಅಡಿ ಉಕ್ಕ ೧೦ ಟನ್ನ್ ಭಾರದ ಪಂಚಲೋಹದ ತೋಪುಗಳೂ ಇವೆ. ಒಳಕೋಟೆಯಲ್ಲಿನ ರಾಮಲಿಂಗೇಶ್ವರ ದೇವಾಲಯವಿದ್ದು ಅದರ ಎಡಕ್ಕೆ ಕಿರಿಯಕಲ್ಲಿನಲ್ಲಿ ಕೆತ್ತಿದ ಶಿಲಾಶಾಸನವಿದೆ.
 
ಲಿಂಗಸೂಗೂರು ಐತಿಹಾಸಿಕ ಬಂಗಲೆ [ತಹಶೀಲ್ದಾರ ಕಾರ್ಯಾಲಯ]
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೦೦ ಕಿ.ಮೀ

ಹೈದ್ರಾಬಾದ್ ನಿಜಾಮ್ ರ ಕಾಲದಲ್ಲಿ ಛಾವಣಿ ಹಿಂದೆ ಈ ಊರು ದಂಡಿನ ಠಾಣ್ಯವಾಗಿತ್ತು. ಬ್ರಿಟೀಷ ರೆಸಿಡೆಂಟ್ ಕ್ಯಾಪ್ಟನ್ ರ ವಾಸಸ್ಥಾನ ಇಂದು ಲಿಂಗಸೂಗೂರು ಎಂದು ಖ್ಯಾತಿಯಾಗಿದ ತಾಲೂಕು ಕೇಂದ್ರ ೧೯೦೫ಕ್ಕೆ ಮೊದಲು ಜಿಲ್ಲಾ ಕೇಂದ್ರವೂ ಹೌದು ವಿಶಾಲವಾದ ಕೆರೆ ಸರಕಾರಿ ಕೇರಿಗಳ ಸಂಕೀರ್ಣವು ೧೦೦ ವರ್ಷಗಳ ಹಿಂದೆ [೧೯೦೨] ’ಲಿಯೋ ನರ್ಡ್ ಮನ್’ ಸಾಹೇಬ [ಬ್ರಿಟಿಷ್ ಅಧಿಕಾರ] ದ ಕಾಲದಲ್ಲಿ ಕಟ್ಟಲ್ಪಟ್ಟಿದ್ದು ನೂರೊಂದು ಬಾಗಿಲುಗಳಿವೆ ಭವ್ಯಬಂಗಲೆ ವಾಸ್ತುಶೈಲಿ: ಮದ್ರಾಸ್ ಟೆರೇಸ್ ಪ್ಲ್ಯಾಟ್ ರೂಫಿ ಅಷ್ಟಕೋನಾಕಾರದ ಬಾವಿಗಳು ನಗರದಿಂದ ೩ ಕಿ.ಮೀ. ಅಂತರದಲ್ಲಿರುವ ಕಸಬಾ ಲಿಂಗಸೂಗೂರಿನ ಕುಪ್ಪೆರಯ ಸ್ವಾಮಿಯ ದೇವಾಲಯ ಲಕ್ಷ್ಮೇಗುಡಿ ಗೋರಬಾಳ ಹನುಮಂತರಾಯ [ದಾಸ ಪರಂಪರೆಯ] ಜನ್ಮಸ್ಥಳ.
 
ಸಜ್ಜಲಗುಡ್ಡ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೧೧೦ ಕಿ.ಮೀ
ತಾಲೂಕ ಕೇಂದ್ರದಿಂದ: ೪೦ ಕಿ.ಮೀ

ತಮ್ಮ ಆಧ್ಯಾತ್ಮಿಕ ಹಾಗೂ ಸಮಾಜ ಸೇವೆಗೆ ಹೆಸರಾದ ಮಾತೃಶ್ರೀ ಶರಣಮ್ಮನವರ ಗದ್ದುಗೆ ಇದೆ. ಇದು ಮುದಗಲ್ ನಿಂದ ಇಲಕಲ್ ಮಾರ್ಗದಲ್ಲಿದೆ.
 
ಜಲದುರ್ಗ ಛಾಯಭಾಗವತಿ ಡ್ರಾಪ್
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೭ ಕಿ.ಮೀ

ಏಳುಸುತ್ತಿನ ಕೋಟೆ ಏಳು ಅಗಸಿಬಾಗಿಲುಗಳು ಕೃಷ್ಣೆಯೊಡಲ ನಡುಗಡ್ಡೆಯಿಂದ ಕಂಗೊಳಿಸುವ ನಿಸರ್ಗನಿರ್ಮಿತ ರಮಣೀಯ ಸ್ಥಳ ಜಲದುರ್ಗ, ೧೨ನೇ ಶತಮಾನದಲ್ಲಿ ದೇವಗಿರಿ ಯಾದವರಾಜನಿಂದ ಕಟ್ಟಲ್ಪಟ್ಟ ಏಳುಸುತ್ತಿನ ಕೋಟೆ ಗೋಡೆಯನ್ನು ಮೆದೋಸ್ ಟೇಲರ್ ಎಂಬ ಸಂಶೋಧಕನು ನೋಬಲ್ ಕ್ವೀನ್(೧೮೭೧) ಎಂಬ ಗ್ರಂಥದಲ್ಲಿ ಕೋಟೆ ಬಗ್ಗೆ ಉಲ್ಲೇಖಿಸಿದ್ದಾರೆ ವಿಜಯನಗರ ಮತ್ತು ಅದಿಲ್ ಶಾಹಿಗಳ ಆಡಳಿತಕ್ಕೊಳಪಟ್ಟಿದ್ದ ಆಯಕಟ್ಟಿನ ಸೈನಿಕಠಾಣಿ ವಿಜಯನಗರಕಾಲದ ಗಲ್ಲುಕಂಬದ ಸ್ಥಳ ೪೦೦-೫೦೦ ಅಡಿ ಆಳದ ಕೃಷ್ಣನದಿಯ ಕಮರಿಯ ಹಾಗೂ ಕೃಷ್ಣೆ ಎರಡು ಟಿಸಿಳಾಗಿ ಒಡೆದು ಬಂಡೆಗಳ ಮೇಲೆ ಧುಮುಕಿಬರುವ ಜಲಧಾರೆ ನೋಡಲು ನಯನ ಮನೋಹರ ಛಾಯಾಜಲಪಾತಗಳೆಂದು ಕಲ್ಪನೆ.
 
ಲಿಂಗಸೂಗೂರು ತಾಲೂಕಿನ ಇತರೆ ಪ್ರಮುಖ ಸ್ಥಳಗಳು
ಸ್ಥಳ ತಾಲೂಕಿನಿಂದ ದೂರ ವೈಶಿಷ್ಟ್ಯ
ಸಂತೆಕಲ್ಲೂರು ೧೫ ಕಿ.ಮೀ. ಕೃಷಿ ಖುಷಿ ಘನಮಠ ಶಿವಯೋಗಿಗಳು ನೆಲೆ ನಿಂತು ಪವಿತ್ರ ತಾಣ ಕೃಷಿ‌ಜ್ಞಾನ ಪ್ರದೇಶಕ್ಕೆ ಗ್ರಂಥಕರ್ತೃರು ಸಂಗೀತಗಾರರ, ಕವಿಗಳ ತವರುಮನೆಯಾಗಿತ್ತು.
ಛತ್ರ ೩೫ ಕಿ.ಮೀ. ಶ್ರೀ ಮಾರುತೇಶ್ವರನ (ಆಂಜಿನೇಯ್ಯ) ದೇವಸ್ಥಾನ ಸಹಸ್ರಾರು ಭಕ್ತಾದಿಗಳನ್ನು ಆಕರ್ಷಿಸುವ ಪುಣ್ಯಕ್ಷೇತ್ರ ಮುದಗಲ್ ತಾವರಗೇರ ಮಧ್ಯ.
ಚಿಕ್ಕನಗನೂರು ೨೫ ಕಿ.ಮೀ. ಪುರಾತನ ಶಿವಲಿಂಗೇಶ್ವರ ದೇವಸ್ಥಾನ ಇದೆ ಪಾಮನಕಲ್ಲುರು ನಿಂದ ಹಟ್ಟಿ ಮಾರ್ಗ.
ಐದನಾಳ ೩ ಕಿ.ಮೀ. ನೀರಲಕೇರಿ ಬಸವಲಿಂಗ ಶಿವಯೋಗಿಗಳ ಐಕ್ಯಸ್ಥಳ.
 
ಗುಡಗುಂಟ ಅಮರೇಶ್ವರ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೫ ಕಿ.ಮೀ

ತಾಲೂಕಿನ ಪ್ರಾಚೀನ ಕ್ಷೇತ್ರಗಳಲ್ಲಿ ಗುಡುಗುಂಟ ಶ್ರೀ ಅಮರೇಶ್ವರ ಕ್ಷೇತ್ರದ ಒಂದು. ದಕ್ಷಿಣೋತ್ತರವಾಗಿ ಹಬ್ಬಿದ ಗುಡ್ಡಗಳ ಆಳವಾದ ಕೊಳ್ಳದಲ್ಲಿ ಶ್ರೀ ಅಮರೇಶ್ವರ ಮೂಲ ಉದ್ಬವಲಿಂಗವಿದೆ. ಅಂತರ್ಜಲವಾಗಿ ಹೊರಹೊಮ್ಮುತ್ತಿರುವ ತಿಳಿನೀರಿನ ಝರಿಯ ಗಂಗಾಸ್ಥಳಕ್ಕೆ (ಗಾಡಿಗಿಬಾಗಿ) ಎಂದು ಪ್ರಸಿದ್ಧಿ ಇಲ್ಲಿನ ನೀರು ಅಮರೇಶ್ವರ ಲಿಂಗದ ಸುತ್ತಲೂ ಹರಿದು ಕೊಳದಲ್ಲಿ ಸೇರುತ್ತದೆ ಇಲ್ಲಿ ಸ್ನಾನ ಮಾಡುವುದೇ ಸರ್ವಪಾಪ ನಿವಾರಣೆಯ ಪುಣ್ಯಭಾಗ್ಯವೆಂದು ನಂಬಿಕೆ ಇದೆ. ಇಲ್ಲಿ ರಾಮಾಯಣ ಕಾಲದ ಪ್ರಸಿದ್ಧ ರಾಮತೀರ್ಥವೆಂಬ ಜಲಧಾರೆ ಇದೆ.
 
ಗುರುಗುಂಟಾ ಸಂಸ್ಥಾನ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೯ ಕಿ.ಮೀ

ಗಿಡಗಂಟೆ, ಗುಡ್ಡಗಂಟೆ ಎಂಬ ಪರ್ಯಾಯ ನಾಮಗಳಿಂದ ಮುಂದುವರೆದು ಗುರುಗುಂಟ ಎಂದು ಹೆಸರು ವಾಸಿಯಾಗಿದೆ. ನಾಯಕ ಮನೆತನದ ರಾಜ ಸೋಮನಾಥನಾಯಕ, ರಾಜ ನರಸಿಂಹನಾಯಕ ಅರಸರು ಆಳಿದ ಪ್ರತೀತಿ ಇದೆ ರಾಜರ ಅರಮನೆ ದರ್ಬಾರ, ಕೋಟೆ, ಅಗಸಿಗಳು, ಗರಡಿಮನೆಗಳು, ದೇವಾಲಯಗಳು, ಐತಿಹಾಸಿಕ ಪ್ರಸಿದ್ಧಿಗೆ ಕಾರಣವಾಗಿವೆ.
 
ಬಸವಸಾಗರ ಅಣೆಕಟ್ಟು
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೯೬ ಕಿ.ಮೀ
ತಾಲೂಕ ಕೇಂದ್ರದಿಂದ: ೧೫ ಕಿ.ಮೀ

ರಾಯಚೂರು, ಬಾಗಲಕೋಟೆ, ಕಲಬುರ್ಗಿ, ಜಿಲ್ಲೆಗಳ ಸಂಗಮ ಸ್ಥಳ ಜಾವೂರದಲ್ಲಿ ಕೃಷ್ಣ ನದಿಗೆ ನಿರ್ಮಿಸಿದ ಅಣೆಕಟ್ಟು ಒಂದು ಪ್ರೇಕ್ಷಣೀಯ ಸ್ಥಳ. ಅಣೆಕಟ್ಟಿ ಹಿನ್ನಿರಿನಲ್ಲಿರುವ ನವಲಿಯ ಜಡೇಶ್ವರ ಲಿಂಗ ದೇವಾಲಯ ಶಂಕರ ದಾಸಮಯ್ಯನವರ ತಪೋಭೂಮಿಯಾಗಿದೆ. ಇದು ನಾರಾಯಣಪೂರ ಅಣೆಕಟ್ಟು ಎಂದು ಪ್ರಸಿದ್ಧಿಯಾಗಿದೆ.
 
ಹಟ್ಟಿ ಚಿನ್ನದ ಗಣಿ
ಎಷ್ಟು ದೂರ?
ಜಿಲ್ಲಾ ಕೇಂದ್ರದಿಂದ: ೮೩ ಕಿ.ಮೀ
ತಾಲೂಕ ಕೇಂದ್ರದಿಂದ: ೨೫ ಕಿ.ಮೀ

ಅನ್ನ ಬೆಳೆಯುವ ನಾಡಿದು, ಚಿನ್ನ ಬೆಳೆಯುವ ನಾಡಿದು ಎಂಬ ಸಾಲುಗಳಿಗೆ ಸಾಕ್ಷಿಯಾಗಿರುವ ಹುಟ್ಟಿಯ ಚಿನ್ನದ ಗಣಿಯು ಜಿಲ್ಲೆಯ ಪ್ರಮುಖ ಕೈಗಾರಿಕೆ ಹಾಗೂ ರಾಷ್ಟ್ರದ ಕೈಗಾರಿಕಾ ರಂಗದಲ್ಲಿ ಪಾಲುದಾರನಾದ ಪುಟ್ಟಗ್ರಾಮ. ಕ್ರಿಸ್ತಪೂರ್ವದಿಂದಲೇ ಬಂಗಾರ ತೆಗೆಯುವ ಕಾರ್ಯ ಪ್ರಾರಂಭಗೊಂಡು ವಿಜಯನಗರದ ಅರಸರ ಚಿನ್ನದ ತಯಾರಿಕೆ ಕೊಟ್ಟಿಲಾಗಿ ಇದು ರಾಷ್ಟ್ರದಲ್ಲಿ ಚಿನ್ನ ಉತ್ಪಾದನೆಯಲ್ಲಿ ಮುಂಚೂಣಿಯಲ್ಲಿದೆ.

